
	 (ສພຊ) ສາມອົງການຈັດຕັ້ງ
ມະຫາຊົນຂອງສະພາແຫ່ງຊາດ ຮ່ວມ
ກັບຄະນະຮັບຜິດຊອບກອງທຶນຊ່ວຍ
ເຫລືອສັງຄົມສະພາແຫ່ງຊາດ ຈັດພິ
ທີສະເຫລີມສະຫລອງວັນເດັກນ້ອຍ
ສາກົນ ຄົບຮອບ 72 ປີ (01/6/
1950-01/6/2022) ແລະ ວັນປູກ
ຕົ້ນໄມ້ແຫ່ງຊາດ ຄົບຮອບ 42 ປີ 
(01/6/1980-01/6/2022) ໃນວັນ
ທີ 31 ພຶດສະພານີ້, ທີ່ສະພາແຫ່ງຊາດ 
ໂດຍການເຂົ້າຮ່ວມຂອງທ່ານ ປອ. 
ໄຊສົມພອນ ພົມວິຫານ ປະທານສະ
ພາແຫ່ງຊາດ ພ້ອມດ້ວຍບັນດາຄະນະ
ນຳຂອງສະພາແຫ່ງຊາດ ແລະ ລູກ-
ຫລານຂອງບັນດາພະນັກງານ-ລັດຖະ
ກອນ ພາຍໃນສະພາແຫ່ງຊາດ ແລະ 
ພາກສ່ວນກ່ຽວຂ້ອງເຂົ້າຮ່ວມ.
	 ໃນພິທີ, ທ່ານ ນາງ ມະນີວັນ 

ເຍຍປາວເຮີ ຄະນະບໍລິຫານງານສູນ
ກາງສະຫະພັນແມ່ຍິງລາວ, ປະທານ

ຄະນະບໍລິຫານງານສະຫະພັນແມ່ຍິງ
ສະພາແຫ່ງຊາດ ໄດ້ຂຶ້ນກ່າວເປີດພິທີ

ວ່າ: ການສະເຫລີມສະຫລອງວັນເດັກ
ສາກົນ 1 ມິຖຸນາໃນແຕ່ລະປີ ເປັນ

ການສ້າງໂອກາດໃຫ້ພວກເຮົາໄດ້ທົບ
ທວນຄືນການຈັດຕ້ັງປະຕິບັດແນວ

ທາງນະໂຍບາຍຂອງພັກ, ນິຕິກຳຂອງ
ລັດ ແລະ ແຜນພັດທະນາເສດຖະກິດ-
ສັງຄົມ ລວມທັງເປົ້າໝາຍການພັດທະ
ນາແບບຍືນຍົງທ່ີພົວພັນເຖິງວຽກງານ
ແມ່ ແລະ ເດັກ ກໍຄືສົນທິສັນຍາສາກົນ
ກ່ຽວກັບເດັກທີ່ ສປປລາວ ເປັນພາຄີ 
ລວມທັງເປັນການໂຄສະນາເຜີຍແຜ່
ຢ່າງກວ້າງຂວາງກ່ຽວກັບແນວທາງນະ
ໂຍບາຍຂອງພັກ ແລະ ລັດເຮົາ. ເພື່ອ
ເປັນການປູກຈິດສຳນຶກໃຫ້ແກ່ພະນັກ
ງານ-ລັດຖະກອນ, ຜູ້ປົກຄອງເດັກ 
ແລະ ລູກຫລານ ຂອງພະນັກງານທົ່ວ
ສະພາແຫ່ງຊາດ ກໍຄືໃນທົ່ວສັງຄົມໄດ້
ຮັບຮູ້ຄວາມໝາຍ ແລະ ຄວາມສໍາຄັນ
ຂອງວັນເດັກສາກົນ ກໍຄືວັນປູກຕົ້ນ
ໄມ້ແຫ່ງຊາດ ເຊິ່ງພິທີສະເຫລີມສະ

	 ວັນທີ 1 ເດືອນມິຖຸນາ ເປັນວັນປູນຕົ້ນໄມ້ທີ່ບ້ານເຮົາ ກໍຄືຫລາຍ
ພາກສ່ວນໄດ້ຈັດຕັ້ງພິທີປູກຕົ້ນໄມ້ທຸກປີ ເພື່ອເປັນການເພີ່ມປະລິມານ ຕົ້ນ
ໄມ້ໃຫ້ແກ່ປ່າໄມ້ ແລະ ສ້າງບັນຍາກາດໃຫ້ຊຸ່ມເຢັນ.
	 ປີນີ້ຕາມການຖະແຫລ່ງຂ່າວ ໃນວັນທີ 28 ພຶດສະພາ 2022 ກະ
ຊວງກະສິກຳ-ປ່າໄມ້ ວາງແຜນຈະປູກໃນເນື້ອທີ 1.213 ເຮັກຕາ ມີເບ້ຍໄມ້ 
ກຽມໄວ້ແລ້ວ 1.456.233 ເບ້ຍ (ໄມ້ດູ່, ໄມ້ແຕ້ຄ່າ, ໄມ້ຍາງ, ໄມ້ສັກ, ໄມ້
ແຄນ, ໄມ້ສົ້ມຝາດ, ໄມ້ຂະຍຸງ, ໄມ້ແຕ້ສໍ, ໄມ້ສະຢາງ, ໄມ້ກາກະເລົາ, ໄມ້ຄູນ 
ແລະ ໄມ້ສາມສາ).

wrc]h’ c]t 7;k,Ihvo
# ດົ້ນກີບເມກ

	 (ສພຊ) ກອງ​ປະຊຸມ​ເຜີຍ​ແຜ່​​
ເອກ​ະສານ​ສໍາຄັນ​ຕ່າງໆຂອງ​ອົງຄະ​ນະ​
ພັກ​ສະພາ​ແຫ່ງ​ຊາດ ໄດ້ຈັດຂຶ້ນໃນວັນ
​ທີ 30 ​ ພຶດສະພາ 2022 ທີ່​ສະພາ
ແຫ່ງຊາດຫລັງໃໝ່, ໂດຍການເປັນ
ປະທານຂອງສະຫາຍ ປອ. ນາງ ສູນ
ທອນ ໄຊຍະຈັກ ຮອງເລຂາຄະນະບໍ
ລິຫານງານພັກສະພາແຫ່ງຊາດ, ຮອງ
ປະທານສະພາແຫ່ງຊາດ ເຂົ້າຮ່ວມມີ
ບັນດາຄະນະປະຈຳ, ກຳມະການຄະ
ນະບໍລິຫານງານພັກສະພາແຫ່ງຊາດ, 

lt,k-ydradrkp.oltrkcsj’-kf
g-njv,-b,gvdtlkole7ao8jk’M0v’vq’7totrad

lk,vq’dko8ah’,tsk-qo lr-

(ສພຊ) ວັນທີ 30 ພຶດສະພາ 
2022 ທີ່ສະພາແຫ່ງຊາດ, ສາມອົງ
ການຈັດຕ້ັງມະຫາຊົນສະພາແຫ່ງຊາດ 
ໄດ້ຮັບເຄື່ອງອຸປະຖຳຈາກ ທ່ານ ນາງ 
ບົວຄຳ ທິບພະວົງ ອາດີດສະມາຊິກສະ
ພາແຫ່ງຊາດ ປະຈຳເຂດເລືອກຕັ້ງທີ 1 
ນະຄອນຫລວງວຽງຈັນ ທັງເປັນອາ
ດີດປະທານກຳມາທິການຍຸຕິທຳ ແລະ 

ຈາກບັນດາຄອບຄົວການນຳຂອງສະ
ພາແຫ່ງຊາດ; ເຊິ່ງຕາງໜ້າໃຫ້ສາມ
ອົງການຈັດຕ້ັງມະຫາຊົນສະພາແຫ່ງ
ຊາດ ຮັບໂດຍທ່ານ ໄກມະນິນ ເທບ
ບົວລີ ຮອງເລຂາຄະນະບໍລິຫານງານ
ຊາວໜຸ່ມສະພາແຫ່ງຊາດ ທັງເປັນວ່າ

ltrkcsj’-kf lts]v’;aogfadohvplkdqo c]t ;aox6d8qhow,hcsj’-kf

(ສພຊ) ໃນລະຫວ່າງວັນທີ 
19-20 ພຶດສະພາຜ່ານມານີ້, ທ່ານ 
ນາງ ທຸມມາລີ ວົງພະຈັນ ປະທານກໍາ
ມາທິການວັດທະນະທໍາ-ສັງຄົມ ພ້ອມ
ດ້ວຍຄະນະ ໄດ້ເຄື່ອນໄຫວຕິດຕາມ
ກວດກາ   ແລະ ຊຸກຍູ້ການຈັດຕັ້ງປະ
ຕິບັດແຜນການທ່ອງທ່ຽວສີຂຽວ 
ແລະ ການເປີດປະເທດ ທີ່ຕິດພັນກັບ

-5dp6hczodkomjv’mjP;
lu0P; c]t dkogxufxtgmf

ການປ້ອງກັນ ແລະ ຮັບມືການແຜ່ລະ
ບາດຂອງພະຍາດໂຄວິດ-19 ຢູ່ເມືອງ
ວັງວຽງ, ເມືອງໂພນໂຮງ, ເມືອງແກ້ວ
ອຸດົມ ແລະ ເມືອງທຸລະຄົມ ແຂວງ
ວຽງຈັນ ໃຫ້ກຽດຕ້ອນຮັບ ແລະ ສົມ
ທົບຮ່ວມເຄື່ອນໄຫວຄັ້ງນີ້ ໂດຍແມ່ນ

	 (ສພຊ) ເພື່ອສະຫລຸບຕີລາ
ຄາການຈັດຕັ້ງປະຕິບັດກົດໝາຍ ວ່າ
ດ້ວຍການສົ່ງເສີມການລົງທຶນ ແລະ 
ສະຫລຸບຖອດຖອນບົດຮຽນໃນການ
ປະເມີນການຈັດຕ້ັງປະຕິບັດກົດໝາຍ 
ໃນຂົງເຂດຕ່າງໆໃນຕໍ່ໜ້າ ໃນວັນທີ 
24 ພຶດສະພາ 2022, ທ່ານ ອໍາໄພ 
ຈິດມານົນ ຮອງປະທານກໍາມາທິການ
ກົດໝາຍ ສະພາແຫ່ງຊາດ ພ້ອມດ້ວຍ
ຄະນະ ໄດ້ເຄື່ອນໄຫວປະເມີນການປະ
ຕິບັດກົດໝາຍວ່າດ້ວຍການສົ່ງເສີມ
ການລົງທຶນ ສະບັບລົງວັນທີ 14 ພະ
ຈິກ 2016 ຢູ່ກະຊວງແຜນການ ແລະ 
ການລົງທຶນ ເຊິ່ງກົດໝາຍດັ່ງກ່າວ
ແມ່ນໜ່ຶງໃນບັນດາກົດໝາຍຂົງເຂດ
ເສດຖະກິດ ທີ່ີມີຄວາມສໍາຄັນໃນການ
ຊຸກຍູ້, ປະກອບສ່ວນໃນການພັດທະ

xtg,uodkoxt8y[afdqf\kp
;jkfh;pdkolqj’glu,dko]q’mbo

ນາເສດຖະກິດ-ສັງຄົມ ໂດຍສະເພາະ
ການຈັດຕ້ັງປະຕິບັດວາລະແຫ່ງຊາດ 
ໃນການແກ້ໄຂບັນຫາຄວາມຫຍຸ້ງ
ຍາກທາງດ້ານເສດຖະກິດ-ການເງິນ. 
	 ໃນການເຄື່ ອນໄຫວປະ
ເມີນໃນຄັ້ງນີ້, ໄດ້ຮັບຟັງການລາຍງານ
ກ່ຽວກັບສະພາບການປະເມີນການຈັດ
ຕັ້ງປະຕິບັດກົດໝາຍ ນັບແຕ່ປີ 2017 
ເປັນຕົ້ນມາ ຈາກຫົວໜ້າກົມສົ່ງເສີມ
ການລົງທຶນ ກະຊວງແຜນການ ແລະ 
ການລົງທຶນ ເຊິ່ງໄດ້ລາຍງານກ່ຽວກັບ
ສະພາບລວມຄວາມເປັນມາຂອງກົດ
ໝາຍ, ການຈັດຕັ້ງປະຕິບັດກົດໝາຍ, 
ການໂຄສະນາເຜີຍແຜ່ກົດໝາຍ, 
ການຜັນຂະຫຍາຍເປັນນິຕິກໍາໃຕ້ກົດ

	 ໂດຍຕອບສະໜອງຕາມຄຳເຊີນຂອງສະຫາຍ ໄຊສົມພອນ ພົມວິຫານ 
ກາໍມະການກົມການເມືອງສູນກາງພັກປະຊາຊົນ ປະຕິວັດລາວ ປະທານສະພາ
ແຫ່ງຊາດ ແຫ່ງ ສປປລາວ, ສະຫາຍ ເວືອງ ດິ່ງ ເຫວ ກຳມະການກົມການ
ເມືອງສູນກາງພັກກອມມູນິດຫວຽດນາມ ປະທານສະພາແຫ່ງຊາດ ແຫ່ງ 
ສາທາລະນະລັດສັງຄົມນິຍົມຫວຽດນາມ ພ້ອມດ້ວຍຄະນະຜູ້ແທນຂັ້ນສູງ 
ໄດ້ເດີນທາງມາຢ້ຽມຢາມສັນຖະວະໄມຕີ ສາທາລະນະລັດ ປະຊາທິປະໄຕ 
ປະຊາຊົນລາວ ຢ່າງເປັນທາງການ ໃນລະຫວ່າງວັນທີ 15-17 ພຶດສະພາ 
2022.

q  ໃນປີ 2022 ນະຄອນຫລວງວຽງຈັນ ມີແຜນ
ປູກຕົ້ນໄມ້ໃຫ້ໄດ້ 400 ກວ່າເຮັກຕາ ໂດຍຈະສຸມໃສ່ປູກ
ໄມ້ປະດັບຕາມແຄມທາງສວນສາທາລະນະ 5 ເຮັກຕາ, ໄມ້
ເສດຖະກິດທີ່ຕະຫລາດຕ້ອງການ ເພື່ອເປັນສິນຄ້າ 300 
ເຮັກຕາ ແລະ ປູກເພື່ອຟື້ນຟູປ່າຊຸດໂຊມ 100 ເຮັກຕາ ໂດຍ
ມອບໃຫ້ 5 ຕົວເມືອງນອກ ທີ່ມີເນື້ອທີ່ປ່າໄມ້ກວມອັດຕາ
ສ່ວນຫລາຍເປັນຜູ້ຈັດຕັ້ງປະຕິບັດ ເຊັ່ນ: ເມືອງສັງທອງ, 
ປາກງື່ມ, ໄຊທານີ, ຫາດຊາຍຟອງ ແລະ ນາຊາຍທອງ ມາ
ຮອດປັດຈຸບັນ, ການກະກຽມເບ້ຍໄມ້ຕ່າງໆສຳເລັດເກືອບ
ທັງໝົດແລ້ວ.

 ນສພ. ປະຊາຊົນ 27/05/2022

q  ພະຍາດໝາກສຸກລີງ ເກີດຈາກເຊື້ອຈຸລະໂລກ 
(ໄວຣັດ) ຕິດຕໍ່ຈາກສັດສູ່ຄົນ, ເກີດຈາກໄວຣັດ (Mon-

keypox) ເຊິ່ງຢູ່ໃນກຸ່ມຂອງ Orthopoxvirus ແລະ ຄອບ
ຄົວດຽວກັບ poxviridea Monkeypox ແມ່ນມາຈາກ
ການຄົ້ນພົບເບື້ອງຕ້ົນຂອງເຊື້ອໄວຣັດໃນລີງຢູ່ຫ້ອງທົດ
ລອງຂອງເດນມາກໃນປີ 1958, ກໍລະນີທຳອິດຂອງມະ
ນຸດໄດ້ຖືກພົບເຫັນຢູ່ໃນເດັກນ້ອຍໃນສາທາລະນະລັດ ປະ
ຊາທິປະໄຕຄອງໂກ ໃນປີ 1970, ພະຍາດ Monkeypox 
ບໍ່ແມ່ນພະຍາດທ່ີເກີດຂ້ຶນໃໝ່ໄລຍະຜ່ານມາແມ່ນພົບ
ຫລາຍໃນຂົງເຂດອາຟຣິກກາກາງ ແລະ ອາຟຣິກກາຕາ
ເວັນຕົກ ໂດຍສະເພາະເຂດອາກາດຮ້ອນຊຸ່ມທີ່ໃກ້ກັບປ່າ;
ສໍາລັບເສັ້ນທາງການຕິດຕ່ໍແມ່ນການກິນຊີ້ນທ່ີປຸງແຕ່ງ
ບໍ່ສຸກ ແລະ ຊີ້ນສັດປ່າທີ່ຕິດເຊື້ອແມ່ນເປັນປັດໄຈສ່ຽງທີ່
ເປັນໄປໄດ້ພາໃຫ້ຕິດເຊື້ອ Monkeypox ເວລາຕິດເຊື້ອ
ແມ່ນຈະຫາຍດີເອງໂດຍບໍ່ໄດ້ປິ່ນປົວ ແຕ່ອາການອາດຈະ
ຮ້າຍແຮງໃນບາງບຸກຄົນເຊັ່ນ: ເດັກນ້ອຍ, ແມ່ຍິງຖືພາ ຫລື
ຜູ້ທີ່ມີພູມຕ້ານທານຕໍ່າຍ້ອນສະພາບສຸຂະພາບອື່ນໆ ແລະ 
ວິທີການປ້ອງກັນແມ່ນຫລີກລ່ຽງການສຳຜັດໂດຍກົງກັບຜູ້
ຕິດເຊື້ອ ຫລື ຜູ້ທີ່ມີກໍລະນີສົງໃສ.

ນສພ. ປະເທດລາວ 30/05/2022

q  ປັດຈຸບັນ, ການຈັດສົ່ງຜູ້ອອກແຮງງານລາວໄປ
ເຮັດວຽກ ຢູ່ ສ ເກົາຫລີ ແມ່ນຈັດຕັ້ງປະຕິບັດໂດຍຜ່ານ 2 
ລະບົບ ຄື: 1. ລະບົບ Employ-ment permission 

system (EPS) ເປັນລະບົບໄລຍະຍາວ 3-5 ປີ ແມ່ນເຮັດ
ວຽກໃນຂະແໜງອຸດສາໄປຫະກາໍຂະໜາດນ້ອຍ ແລະ ກາງ 
(ໂຮງງານຕ່າງໆ) ມີຄວາມຕ້ອງການ 500-1.000 ຄົນຕໍ່ປີ 
ແລະ 2. ລະບົບ Seasonal Worker (SW) ເປັນລະບົບ
ໄລຍະສັ້ນ ເຮັດວຽກຕາມລະດູການ 3-6 ເດືອນ ສ່ວນ
ໃຫຍ່ແລ້ວແມ່ນເຮັດວຽກດ້ານກະສິກຳ ພາຍໃນເດືອນມິ
ຖຸນານີ້ ແມ່ນມີຄວາມຕ້ອງການຫລາຍກວ່າ 1.000 ຄົນ 
ປັດຈຸບັນ, ສາມາດຈັດສົ່ງແຮງງານໄປເຮັດວຽກຢູ່ ສ ເກົາ
ຫລີ ແລ້ວ ຈຳນວນທັງໝົດ 632 ຄົນ ຍິງ 19 ຄົນ.

ນສພ. ວຽງຈັນໃໝ່ 30/05/2022

q  ໃນປີ 2021 ມູນຄ່າການຄ້າສອງຝ່າຍ ລາວ-
ຫວຽດນາມ ສາມາດບັນລຸໄດ້ຫລາຍກວ່າ 1,37 ຕື້ໂດລາ 
ເພີ່ມຂຶ້ນ 33,32% ທຽບໃສ່ປີ 2020 ເຊິ່ງເປັນມູນຄ່າ
ການຄ້າສອງຝ່າຍທີ່ສູງທີ່ສຸດໃນຮອບ 10 ປີ.

ນສພ. ປະເທດລາວ 30/05/2022

# ຄັດໂດຍ: ຫອມສະນິດ 

ຫລອງນີ້ ປະກອບມີຫລາຍກິດຈະກຳ
ຕ່າງໆ ຄື:  ພິທີປູກຕົ້ນໄມ້ເປັນທີ່ລະ
ນຶກ ຂອງຄະນະປະຈຳສະພາແຫ່ງຊາດ
ກັບຫລານນ້ອຍ, ຈັດໃຫ້ນັກຮຽນມາ
ຢ້ຽມຊົມຫ້ອງປະຊຸມໃຫຍ່ສະພາແຫ່ງ
ຊາດ, ການສະແດງສິລະປະ-ວັນນະຄະ
ດີ, ເດີນແຟຊັນໂຊຂອງເດັກ, ຫລິ້ນ
ເກມຖາມ-ຕອບ ຄວາມຮູ້ຮອບຕົວ, 
ຄວາມຮູ້ດ້ານວິທະຍາສາດ ແລະ ມອບ
ຂອງຂວັນ, ກວດສຸຂະພາບ, ແຈກ
ຢາຍວິຕາມິນ, ເຂົ້າໜົມ ແລະ ອາຫານ
ໃຫ້ແກ່ເດັກ. 

ໃນພິທີສະເຫລີມສະຫລອງ
ດຳເນີນດ້ວຍບັນຍາກາດທ່ີຟົດຟື້ນ 
ໄດ້ຮັບການຊີ້ນຳ, ການສ້າງເງື່ອນໄຂ
ອຳນວຍຄວາມສະດວກ ຈາກຄະນະ
ພັກ, ຄະນະປະຈຳສະພາແຫ່ງຊາດ, 
ການສະໜັບສະ ໜູນດ້ານງ ົບປະ
ມານ, ການປະກອບສ່ວນວັດຖຸ-ປັດ
ໄຈຈາກຄະນະເລຂາທິການສະພາແຫ່ງ
ຊາດ, ຄະນະກອງທຶນຊ່ວຍເຫລືອສັງ
ຄົມຂອງສະພາແຫ່ງຊາດ ກໍຄືຄອບຄົວ
ການນຳຂອງສະພາແຫ່ງຊາດ, ກຸ່ມທະ
ນາຄານພົງສະຫວັນ, ບໍລິສັດເບຍລາວ, 
ບໍລິສັດເມົາຕີເພັສ, ໂຮງໝໍລາວ-ອາ
ຊຽນ ແລະ ການຮ່ວມຈິດຮ່ວມໃຈ 

ຂອງສະມາຊິກສາມອົງການຈັດຕ້ັງມະ
ຫາຊົນຂອງສະພາແຫ່ງຊາດຢ່າງຕ້ັງໜ້າ.

ໄລຍະຜ່ານມາ, ພັກ ແລະ 
ລັດເຮົາ ເວົ້າລວມ, ເວົ້າສະເພາະ ຄະ
ນະພັກ, ຄະນະນໍາສະພາແຫ່ງຊາດ ໄດ້
ເອົາໃຈໃສ່ຊີ້ນໍາ ແລະ ວາງນະໂຍບາຍ, 
ສ້າງ-ປັບປຸງນິຕິກຳທ່ີຕິດພັນກັບການ
ປົກປ້ອງສິດ ແລະ ຜົນປະໂຫຍດຂອງ
ເດັກ ລວມມີ 22 ສະບັບ, ເອົາໃຈໃສ່
ວຽກງານສຶກສາອົບຮົມ ແລະ ກໍ່ສ້າງ
ເດັກໃຫ້ມີນໍ້າໃຈຮັກຊາດ, ຮັກບ້ານ
ເກີດເມືອງນອນ, ສ້າງ ແລະ ຂະຫຍາຍ
ໂຮງຮຽນສາມັນ, ໂຮງຮຽນວິຊາຊີບ, 
ສະຖານທີ່ເບິ່ງແຍງປິ່ນປົວ, ສົ່ງເສີມ

ໃຫ້ເ ດັກໄດ້ມີສ່ວນຮ່ວມໃນການ
ເຄື່ອນໄຫວທາງສັງຄົມ, ສ້າງ ແລະ 
ປັບປຸງມາດຕະການໃນການປົກປ້ອງ
ເດັກຈາກການຂູດຮີດ, ການປະລະ, 
ການທາລຸນ ແລະ ອື່ນໆ, ທົ່ວສັງຄົມ
ມີຄວາມຮັບຜິດຊອບປະກອບສ່ວນ
ສ້າງ ແລະ ພັດທະນາເດັກທາງດ້ານ
ຮ່າງກາຍ, ສະຕິປັນຍາ ເປັນຕົ້ນເຂົ້າ
ຮ່ວມໃນການສ້າງສະຖານທ່ີປິ່ນປົວ
ສຸຂະພາບ, ສຶກສາຮໍ່າຮຽນ, ເຄື່ອນ
ໄຫວສິລະປະ-ວັນນະຄະດີ, ກິລາ-ກາ
ຍະກໍາ ແລະ ປົກປ້ອງເດັກຈາກສິ່ງຫຍໍ້
ທໍ້ຕ່າງໆໃນສັງຄົມ.  

(ນາງ ໄຊໂສພາພອນ ມິ່ງມຸງຄຸນ)

ຄະນະພັກຮາກຖານ ພ້ອມດ້ວຍບັນດາ
ສະມາຊິກພັກພາຍໃນສະພາແຫ່ງຊາດ.
	 ໃນກອງປະຊຸມ ໄດ້ຮັບຟັງ
ການເຜີຍ​ແຜ່​ມະຕິ​ວ່າ​ດ້ວຍ​ການຈັດ​ຕ້ັງ ​
ແລະ ການ​ເຄື່ອນ​ໄຫວ​ຂອງຄະນະ​ບໍລິ
ຫານ​ງານ​ພັກ​ສະພາ​ແຫ່ງ​ຊາດ ສະ​ໄໝ
ທີ IV ສະບັບ​ເລກທີ 14/ຄພ.ສພຊ,​ 
ລົງ​ວັນ​ທີ 16 ພຶ​ດສະພາ 2022; ເຜີຍ​
ແຜ່ແຜນ​ພັດທະນາ​ຂອງສະພາ​ແຫ່ງ​
ຊາດ ​ໄລຍະ 5 ປີ 2021-2025 ສະ
ບັບ​ເລກທີ 07/ຄພ.ສພຊ, ລົງ​ວັນ​ທີ 
16 ພຶດສະພາ 2022; ຜ່ານ​ມະຕິ 
ຂອງ​ຄະນະ​ປະ​ຈໍາ​ສະພາ​ແຫ່ງ​ຊາດ ​ວ່າ
ດ້ວຍການ​ອະນຸມັດ​ໃຫ້​ພະນັກງານ​
ອອກ​ຮັບ​ອຸດ​ໜູນ​ບໍານານ; ຜ່ານມະຕິ ​
ຂອງ​ຄະນະ​ປະ​ຈໍາ​ສະພາ​ແຫ່ງ​ຊາດ ວ່າ​
ດ້ວຍ​ການ​ແຕ່ງ​ຕ້ັງຕໍາ​ແໜ່​ງບໍລິຫານ
​ປະ​ເພດ 2 ຂັ້ນ​ຫົວໜ້າກົມ; ​ຜ່ານ​ມະ
ຕິ ຂອງ​ຄະນະ​ປະ​ຈໍາ​ສະພາ​ແຫ່ງ​ຊາດ 
ວ່າ​ດ້ວຍ​ການ​ຊັບ​ປ່ຽນ​ໜ້າ​ທີ່ ​ແລະ 
ບ່ອນ​ປະ​ຈໍາ​ການ ຂອງ​ພະນັກງານ​ພາຍ
​ໃນ​ສະພາ​ແຫ່ງ​ຊາດ; ຜ່ານ​ມະຕິ ຂອງ​
ຄະນະ​ປະ​ຈໍາ​ສະພາ​ແຫ່ງ​ຊາດ ​ວ່າດ້ວຍ
ການ​ອະນຸມັດ​ໃຫ້​ພະນັກງານ​ອອກ​ຮັບ
​ອຸດ​ໜູນ​ບໍານານ; ຜ່ານມະຕິ ​ຂອງ​ຄະ
ນະ​ປະ​ຈໍາ​ສະພາ​ແຫ່ງ​ຊາດ ວ່າ​ດ້ວຍ​
ການ​ແຕ່ງ​ຕ້ັງຕໍາ​ແໜ່​ງບໍລິຫານ​ປະ​ເພດ 
2 ຂັ້ນ​ຫົວໜ້າກົມ; ຜ່ານ​ຂໍ້​ຕົກລົງ​ວ່າ
​ດ້ວຍ​ການ​ແຕ່ງ​ຕ້ັງຕໍາ​ແໜ່​ງບໍລິຫານ​
ປະ​ເພດ 4 ຂັ້ນ​ຫົວໜ້າພະ​ແນ​ກ; ຜ່ານ
ຂ້ໍ​ຕົກລົງ​ວ່າ​ດ້ວຍ​ການ​ແຕ່ງ​ຕ້ັງ​ຕໍາ​ແໜ່​ງ
ບໍລິຫານປະ​ເພດ 5 ຂັ້ນ​ຮອງ​ຫົວໜ້າ​
ພະ​ແນ​ກ; ຜ່ານບົດສະຫລຸບການ

ເຄື່ອນໄຫວວຽກງານຂະບວນການ
ແຂ່ງຂັນຮັກຊາດ ແລະ ພັດທະນາ ປະ
ຈຳປີ 2021 ແລະ ທິດທາງແຜນການ 
ປະຈຳປີ 2022 ຢູ່ພາຍໃນສາພະແຫ່ງ
ຊາດ; ຜ່ານມະຕິ​ຂອງ​ຄະນະ​ປະ​ຈໍາ​ສະ
ພາ​ແຫ່ງ​ຊາດວ່າ​ດ້ວຍ​ການ​ຍ້ອງຍໍ​ກົມ
​ກອງ ​ແລະ ບຸກຄົນ ປະ​ຈໍາປີ 2021; 
ຜ່ານຂ້ໍ​ຕົກລົງ​ຂອງ​ຄະນະ​ເລຂາທິການ
​ສະພາ​ແຫ່​ງຊາດ ​ດ້ວຍ​ການ​ຍ້ອງຍໍ​ກົມ
​ກອງ ​ແລະ ບຸກຄົນປະ​ຈໍາປີ 2021; 
ມອບ​ໃບ​ຍ້ອງຍໍ​ຂອງ​ຄະນະ​ປະ​ຈໍາ​ສະ
ພາ​ແຫ່ງ​ຊາດ ໃຫ້​ກົມ​ກອງທີ່​ໄດ້​ຮັບ​
ໃບ​ຍ້ອງຍໍ​ຂອງຄະນະປະຈຳ.

ໃນຕອນທ້າຍ, ກອງປະຊຸມ
ໄດ້ຮັບຟັງການໂອ້ລົມຂອງສະຫາຍ 
ນາງ ສູນທອນ ໄຊຍະຈັກ ເຊິ່ງສະຫາຍ
ໄດ້ມີຄຳເຫັນເນ້ັນໜັກບາງບັນຫາເພ່ີມ
ເຕີມວ່າ: ໃຫ້ຄະນະບໍລິຫານງານພັກ, 
ຄະນະພັກຮາກຖານ, ໜ່ວຍພັກຮາກ
ຖານ, ໜ່ວຍພັກທີ່ຂຶ້ນກັບຄະນະພັກ
ຮາກຖານ, ອົງການຈັດຕັ້ງມະຫາຊົນ 
ແລະ ສະມາຊິກພັກທຸກສະຫາຍ ຕ້ອງ
ໄດ້ສືບຕໍ່ຄົ້ນຄວ້າ ເຊື່ອມຊຶມກໍາແໜ້ນ
ບັນດາເນື້ອໃນຈິດໃຈຂອງມະຕິສະບັບ
ນີ້ຢ່າງເລິກເຊິ່ງຕື່ມ ເພື່ອພ້ອມກັນຈັດ
ຕັ້ງປະຕິບັດໃຫ້ຖືກຕ້ອງ ແລະ ເຂັ້ມ
ງວດ; ເອົາໃຈໃສ່ປະຕິບັດວຽກງານ
ການກໍ່ສ້າງພັກໃຫ້ປອດໃສ ເຂັ້ມແຂງ 
ແລະ ໜັກແໜ້ນ, ການສ້າງ ແລະ ຂະ
ຫຍາຍພັກ ໃຫ້ມີຄຸນນະພາບ ແລະ 
ໃຫ້ຖືກຕ້ອງກົດລະບຽບຢ່າງເຂ້ັມງວດ, 
ເພ່ີມທະວີໃນການປະຕິບັດລະບອບ
ແບບແຜນວິທີເຮັດວຽກ ແລະ ກົນ
ໄກການປະສານງານວຽກພັກ-ວຽກ
ລັດ ໃຫ້ມີຄວາມໂລ່ງລຽນ, ກົມກຽວ

ກັນດີຂື້ນເລື້ອຍໆ; ສຳລັບແຜນພັດ
ທະນາຂອງສະພາແຫ່ງຊາດ ໄລຍະ 
2021-2025 ແມ່ນໄດ້ອີງໃສ່ສະ
ພາບຄວາມເປັນຈິງ ທີ່ໄດ້ຕີລາຄາຜົນ
ສໍາເລັດ, ຂໍ້ຄົງຄ້າງ, ບົດຮຽນທີ່ຖອດ
ຖອນໄດ້ ແລະ ທິດທາງລວມ ທີ່ໄດ້
ລະບຸໄວ້ໃນບົດລາຍງານການເມືອງ
ຂອງອົງຄະນະພັກສະພາແຫ່ງຊາດ ຕໍ່
ກອງປະຊຸມໃຫຍ່ຜູ້ແທນ ຄັ້ງທີ IV 
ແລະ ທິດທາງແຜນການເຄື່ອນໄຫວ 
5 ປີ (2021-2025) ຂອງສະພາ
ແຫ່ງຊາດ ຊຸດທີ IX, ແຜນພັດທະ
ນາຂອງສະພາແຫ່ງຊາດດັ່ງກ່າວ ໄດ້
ກໍານົດ 6 ທິດທາງລວມ, 6 ຄາດ
ໝາຍສູ້ຊົນ, 5 ແຜນງານ 29 ໂຄງ
ການ ແລະ 4 ມາດຕະການຈັດຕັ້ງປະ
ຕິບັດ. ບັນດາຮາກຖານພັກ, ບັນດາ
ກໍາມາທິການ ແລະ ອົງການຈັດຕັ້ງມະ
ຫາຊົນ ຕ້ອງໄດ້ເຊື່ອມຊຶມບັນດາເນື້ອ
ໃນຈິດໃຈຂອງແຜນດັ່ງກ່າວ ໃຫ້ມີ
ຄວາມເຂົ້າໃຈເລິກເຊິ່ງ ແລະ ເປັນເອ
ກະພາບ; ຫັນບັນດາຄາດໝາຍ, ທິດ
ທາງໜ້າທີ່ລວມ, ແຜນງານ, ໂຄງການ
ຈຸດສຸມ ຂອງແຜນພັດທະນາຂອງສະ
ພາແຫ່ງຊາດ ໄລຍະ 2021-2025 
ໃຫ້ເປັນອັນລະອຽດ, ແທດເໝາະກັບ
ພາລະບົດບາດ, ສິດ ແລະ ໜ້າທີ່ 
ແລະ ສະພາບຄວາມເປັນຈິງຂອງ
ແຕ່ລະວຽກງານ, ສອດຄ່ອງລະ
ຫວ່າງແຜນວຽກ, ແຜນເງິນ ແລະ 
ແຜນຄົນ ເພື່ອໃຫ້ສາມາດຈັດຕັ້ງປະ
ຕິບັດໃຫ້ມີຜົນສໍາເລັດ ແລະ ມີປະສິດ
ທິຜົນສູງ; ພ້ອມກັນນີ້, ກໍຕ້ອງເປັນ
ເຈົ້າການຕິດຕາມ, ກວດກາ, ສະຫລຸບ
ຕີລາຄາ ແລະ ຖອນຖອນບົດຮຽນເປັນ

ປົກກະຕິ ເພື່ອສົ່ງເສີມດ້ານດີ ແລະ ປະ
ຕິບັດນະໂຍບາຍຍ້ອງຍໍສັນລະເສີນຜູ້
ທີ່ມີຜົນງານດີເດັ່ນ ໃຫ້ວ່ອງໄວ ແລະ 
ທັນການ; ພ້ອມນີ້, ກໍຈໍາກັດ ແລະ 
ແກ້ໄຂປາກົດການຫຍ້ໍທ້ໍໃຫ້ທັນການ 
ແລະ ປະຕິບັດວິໄນຕໍ່ຜູ້ກະທໍາຜິດໃຫ້
ຖືກຕ້ອງ ແລະ ເດັດຂາດ.

ສະຫາຍຮອງເລຂາຄະນະບໍ
ລິຫານງານພັກສະພາແຫ່ງຊາດ ໄດ້
ກ່າວຕື່ມວ່າ: ຄະນະນຳ ແລະ ພະນັກ
ງານ-ລັດຖະກອນພາຍໃນສະພາແຫ່ງ
ຊາດ ໄດ້ເປັນເຈົ້າການປະຕິບັດຕາມ
ພາລະບົດບາດ, ໜ້າທີ່ຄວາມຮັບຜິດ
ຊອບຂອງຕົນ ດ້ວຍຄວາມຮັບຜິດ
ຊອບສູງ ແລະ ຜົນສໍາເລັດ, ປະກອບ
ສ່ວນເຮັດໃຫ້ສະພາແຫ່ງຊາດພວກ
ເຮົາສາມາດປະຕິບັດພາລະບົດບາດ 
ຕາມທ່ີໄດ້ກໍານົດໄວ້ໃນລັດຖະທໍາມະ
ນູນ ແລະ ກົດໝາຍວ່າດ້ວຍສະພາ
ແຫ່ງຊາດ ມີຜົນສໍາເລັດເປັນຢ່າງດີ. 
ໃນໂອກາດທ່ີມີຄວາມໝາຍສໍາຄັນນີ້ 
ອີກເທື່ອໜຶ່ງ ຂ້າພະເຈົ້າສະແດງຄວາມ
ຍ້ອງຍໍຊົມເຊີຍບັນດາກົມກອງ ແລະ 
ບຸກຄົນ ທີ່ໄດ້ຮັບການຍ້ອງຍໍສັນລະ
ເສີນໃນຄັ້ງນີ້. ສຳລັບກົມກອງ ແລະ 
ຜູ້ທີ່ໄດ້ຮັບການຍ້ອງຍໍຄັ້ງນີ້ ກໍຕ້ອງສືບ
ຕໍ່ຮັກສາມູນເຊື້ອ, ເສີມຂະຫຍາຍຜົນ
ງານດ້ານດີຂອງຕົນ, ກົມກອງ ແລະ 
ຜູ້ທີ່ໄດ້ຮັບໃບຊົມເຊີຍ ຫລື ຍັງບໍ່ທັນ
ໄດ້ຮັບການຍ້ອງຍໍ ກໍສືບຕໍ່ເຝິກຝົນຫລໍ່
ຫລອມ, ຮໍ່າຮຽນ ນຳເພື່ອນສະຫາຍ, 
ພດັທະນາຕນົເອງຂຶນ້ຕືມ່ ເພືອ່ໃຫກ້າຍ
ເປັນກົມກອງ ແລະ ບຸກຄົນດີເດັ່ນ 
ໄດ້ຮັບໃບຍ້ອງຍໍໃນປີຕໍ່ໄປ.

(ກົງທະນູຄຳ ພິພັດເສລີ)

	 ປັດຈຸບັນນີ້, ໂລກເຮົາໄດ້ສູນເສຍພື້ນທີ່ປ່າໄມ້ໜຶ່ງໃນສາມໄປແລ້ວ 
ເຊິ່ງຜົນກະທົບຈາກການຕັດຕົ້ນໄມ້ຢ່າງໜັກໜ່ວງຫລວງຫລາຍ ແມ່ນຫລັງ 
ຊຸມປີ ຄສ.1900 ເພາະເຫັນແກ່ການປູກພືດເສດຖະກິດ ແລະ ສ້າງພື້ນທີ່
ລ້ຽງສັດ ຈຶ່ງພາກັນຕັດຖາງປ່າໄມ້ໃຫ້ແປນ ຫລື ບໍ່ດັ່ງນັ້ນ, ກໍຕັດເອົາໄມ້ສ້າງ
ເສດຖະກິດຄ້າຂາຍ, ສ້າງທີ່ຢູ່ອາໃສຈົນຂາດຄວາມສົມດຸນ ຍົກຕົວຢ່າງ: 
ຢູ່ປະເທດອິນໂດເນເຊຍ ເຄີຍຕັດຖາງປ່າໄມ້ເພື່ອປູກຕົ້ນປາມນ້ຳມັນ...; ນັກ
ວິທະຍາສາດດ້ານປ່າໄມ້ ໄດ້ມີຄວາມເປັນຫວ່ງກ່ຽວກັບບັນຫາໄຟປ່າ, ພະຍຸ
ພັດຖະຫລົ່ມປ່າໄມ້ ແລະ ສັດຕູພືດ... ເຊິ່ງພາໃຫ້ເສຍປ່າໄມ້ ນຳມາເຊິ່ງອາ
ກາດຮ້ອນ ແລະ ໄພແລ້ງ.
	 ຜູ້ຂຽນຄິດວ່າ: ຖ້າພວກເຮົາຫວນຄືນອາດີດ ກໍຈະເຫັນພູມປັນຍາ
ບັນພະບຸລຸດ ທີ່ນຳໃຊ້ໄມ້ ຫລື ປ່າໄມ້ຢ່າງຖືກວິທີ ເພາະພວກເຂົາຮູ້ຈັກສ້າງ 
ຄວາມສົມດຸນຢູ່ກັບທຳມະຊາດ ຍົກຕົວຢ່າງ: ການຫາປາ ເຖິງຍາມປາໄຂ່
ເຂົາຈະບໍ່ເອົາ ແລະ ຍັງມີຂໍ້ກຳນົດຮັກສາປະຕິບັດສິນທຳເປັນປະຈຳ ເຊິ່ງຈະ 
ເຫັນໄດ້ບົດບາດອັນນີ້ຢູ່ໃນຊົນນະບົດ ແຕ່ຖ້າວ່າເຮົາຫລົງຕາມກະແສບໍລິ
ໂພກນິຍົມທີ່ໄຂ່ວຄວ້າສ້າງແຕ່ລາຍໄດ້ຝ່າຍດຽວ ໂດຍບໍ່ຄຳນຶງເຖິງຄວາມ 
ສົມດຸນຂອງທຳມະຊາດ ກໍຈະເຮັດໃຫ້ຜືນປ່າສູນເສຍ, ສັດຕ່າງໆ ກໍຈະສູນ
ພັນ; ສະນັ້ນ, ພວກເຮົາຄວນສົ່ງເສີມການປູນຕົ້ນໄມ້ໃຫ້ກາຍເປັນນິໃສ ເຮັດ
ໃຫ້ເນື້ອທີປ່າປົກຄຸມຫລາຍຂຶ້ນ.

(5/9/1962-5/9/2022) ທີ່ກຳລັງດຳເນີນໄປດ້ວຍບັນຍາກາດຄຶກຄື້ນ
ມ່ວນຊື່ນ, ມີເນື້ອໃນອຸດົມສົມບູນກວ້າງຂວາງ, ເລິກເຊິ່ງ ແລະ ໜັກແໜ້ນ.
	 ຄະນະຜູ້ແທນຂັ້ນສູງ ຂອງສອງສະພາແຫ່ງຊາດ ລາວ-ຫວຽດ
ນາມ ໄດ້ພົບປະສອງຝ່າຍ ເພື່ອຮ່ວມກັນຕີລາຄາຄືນການພົວພັນ ແລະ 
ການຮ່ວມມືລະຫວ່າງສອງປະເທດ ກໍຄື ລະຫວ່າງສອງສະພາແຫ່ງຊາດ 
ລາວ-ຫວຽດນາມ ໃນໄລຍະຜ່ານມາ ແລະ ປຶກສາຫາລືທິດທາງແຜນການ
ພົວພັນຮ່ວມມືໃນຕໍ່ໜ້າ ໂດຍໄດ້ເຊັນບົດບັນທຶກການຮ່ວມມື ແລະ ແລກ
ປ່ຽນເອກະສານບົດບັນທຶກການຮ່ວມມື 4 ສະບັບ ໃນການສືບຕໍ່ຮັດ
ແໜ້ນ ແລະ ເສີມຂະຫຍາຍການຮ່ວມມືໃຫ້ນັບມື້ເຂົ້າສູ່ລວງເລິກ. ປະ
ທານສະພາແຫ່ງຊາດລາວ ໄດ້ສະແດງຄວາມຂອບໃຈຕໍ່ສະຫາຍປະທານ
ສະພາແຫ່ງຊາດຫວຽດນາມ ທີ່ຈະໃຫ້ການຮ່ວມມື ແລະ ສະໜັບສະໜູນ 
ແກ່ສະພາແຫ່ງຊາດລາວ ໃນການເປັນເຈົ້າພາບຈັດກອງປະຊຸມສະພາແຫ່ງ
ຊາດ ຂອງ 3 ປະເທດ ກຳປູເຈຍ-ລາວ-ຫວຽດນາມ (CLV) ໃນປີ 2023 
ແລະ ກອງປະຊຸມໃຫຍ່ສະມັດຊາລັດຖະສະພາລະຫວ່າງຊາດອາຊຽນ 
(AIPA) ຄັ້ງທີ 45 ໃນປີ 2024 ທີ່ຈະມາເຖິງ.
	 ໂອກາດດັ່ງກ່າວ, ສອງປະທານສະພາແຫ່ງຊາດ ລາວ-ຫວຽດ
ນາມ ໄດ້ຮ່ວມກັນເປັນສັກຂີພິຍານ ການມອບຫລຽນກາທີ່ລະນຶກ ຈາກ
ຫ້ອງວ່າການສະພາແຫ່ງຊາດຫວຽດນາມ ມອບໃຫ້ແກ່ຄະນະເລຂາທິການ
ສະພາແຫ່ງຊາດລາວ ແລະ ໄດ້ຮ່ວມກັນປູກຕົ້ນໄມ້ເປັນທີ່ລະນຶກ ທີ່ເດີ່ນ
ຫຍ້າຂ້າງຫໍສະພາແຫ່ງຊາດ. ພ້ອມກັນນີ້, ຄະນະຜູ້ແທນຂອງສອງສະພາ
ແຫ່ງຊາດ ລາວ-ຫວຽດນາມ ກໍໄດ້ຮ່ວມກັນສໍາມະນາໃນຫົວຂໍ້ “ກົນໄກ, 
ນະໂຍບາຍ ເພື່ອຟື້ນຟູ ແລະ ພັດທະນາເສດຖະກິດ-ສັງຄົມ” ພາຍຫລັງ
ການແຜ່ລະບາດຂອງພະຍາດໂຄວິດ-19 ຢູ ສປປລາວ ແລະ ສສ.ຫວຽດ
ນາມ ເຊິ່ງເປັນໂອກາດອັນດີໃນການແລກປ່ຽນບົດຮຽນ, ປະສົບການ, 
ຄຳຄິດຄຳເຫັນ ກ່ຽວກັບການຈັດຕັ້ງປະຕິບັດພາລະບົດບາດຂອງອົງການ
ຈັດຕັ້ງພັກ, ລັດ ກໍຄືສະພາແຫ່ງຊາດ ເພື່ອຟື້ນຟູ ແລະ ພັດທະນາເສດຖະ
ກິດ-ສັງຄົມ ພາຍຫລັງທີ່ໄດ້ຮັບຜົນກະທົບຈາກການແຜ່ລະບາດຂອງພະ
ຍາດໂຄວິດ-19, ໄດ້ເຂົ້າວາງພວງມາລາທີ່ອະນຸສາວະລີນັກຮົບນິລະນາມ
ທີ່ນະຄອນຫລວງວຽງຈັນ ເພື່ອສະແດງເຖິງຄວາມເຄົາລົບຮັກ, ຄວາມກະ
ຕັນຍູຮູ້ບຸນຄຸນ ເຖິງຄຸນງາມຄວາມດີ ແລະ ນ້ຳໃຈຕໍ່ສູ້ ຢ່າງພິລະອາດຫານ, 
ບໍ່ຍອມຈຳນົນຂອງບັນດານັກຮົບປະຕິວັດລາວທ່ີໄດ້ເຄີຍຮ່ວມສຳພັນຮົບ
ກັບອ້າຍນ້ອງທະຫານຫວຽດນາມ ໃນຂະບວນການຕໍ່ສູ້ປະຕິວັດສາມຊາດ
ອິນດູຈີນ ເວົ້າລວມ, ເວົ້າສະເພາະແມ່ນການຮ່ວມສຳພັນຮົບຮ່ວມຂຸມຄອງ
ດຽວກັນ ເປັນຕາຍຮ່ວມກັນ ຕ້ານສັດຕູລວມໂຕດຽວກັນ ໃນການປົດ
ປ່ອຍຊາດຍາດເອົາເອກະລາດມາໃຫ້ປະຊາຊົນຂອງແຕ່ລະປະເທດ ລາວ-

ຫວຽດນາມ. ເຂົ້າຮ່ວມພິທີເປີດໂຄງການກໍ່ສ້າງສວນສາທາລະນະມິດຕະ
ພາບ ລາວ-ຫວຽດນາມ ທີ່ບ້ານດົງໝາກຄາຍ ເມືອງໄຊທານີ ນະຄອນ
ຫລວງວຽງຈັນ ເຊິ່ງສ່ອງແສງໃຫ້ເຫັນເອກະລັກ, ວັດທະນະທຳ, ມູນເຊື້ອ
ອັນດີງາມຂອງການພົວພັນຂອງສອງຊາດ, ເປັນສັນຍາລັກແຫ່ງການເພີ່ມ
ພູນຄູນສ້າງສາຍພົວພັນມິດຕະພາບອັນຍິ່ງໃຫຍ່, ຄວາມສາມັກຄີພິເສດ 
ແລະ ການຮ່ວມມືຮອບດ້ານ ຂອງສອງຊາດ ລາວ-ຫວຽດນາມ.
	 ນອກນີ້, ບັນດາກຳມາທິການພາຍໃນສະພາແຫ່ງຊາດ, ສະພາປະ
ຊາຊົນຂັ້ນແຂວງ, ບັນດາກະຊວງ ແລະ ອົງການກ່ຽວຂ້ອງ ກໍສືບຕໍ່ພົບ
ປະເຮັດວຽກຮ່ວມກັນ ເພື່ອຕີລາຄາຄືນການພົວພັນຮ່ວມມືໃນໄລຍະຜ່ານ
ມາ ແລະ ກຳນົດທິດທາງໃນຕໍ່ໜ້າ.
	 ໃນໂອກາດມາຢ້ຽມຢາມສັນຖະວະໄມຕີ ຢູ່ ສປປລາວ ຄັ້ງນີ້. ສະ
ຫາຍ ເວື່ອງ ດິ່ງ ເຫວ ພ້ອມດ້ວຍຄະນະ ກໍໄດ້ເຂົ້າຢ້ຽມຂ່ຳນັບສະຫາຍ 
ທອງລຸນ ສີສຸລິດ ເລຂາທິການໃຫຍ່ຄະນະບໍລິຫານງານສູນກາງພັກປະຊາ
ຊົນປະຕິວັດລາວ ປະທານປະເທດ ແລະ ສະຫາຍ ພັນຄຳ ວິພາວັນ ນາຍົກ
ລັດຖະມົນຕີ ແຫ່ງ ສປປລາວ ເຊິ່ງເປັນການຮັດແໜ້ນການຮ່ວມມື, ເພີ່ມ
ພູນຄູນສ້າງ ແລະ ເສີມຂະຫຍາຍສາຍພົວພັນມິດຕະພາບອັນຍິ່ງໃຫຍ່, 
ຄວາມສາມັກຄີພິເສດ ແລະ ການຮ່ວມມືຮອບດ້ານ ລະຫວ່າງ ສອງພັກ, 
ສອງລັດ ແລະ ປະຊາຊົນສອງຊາດ ລາວ-ຫວຽດນາມ ເວົ້າລວມ, ເວົ້າສະເພາະ 
ລະຫວ່າງ ສອງສະພາແຫ່ງຊາດ ຂອງສອງປະເທດໃຫ້ນັບມື້ເຂົ້າສູ່ລວງເລິກ 
ແລະ ແຕກດອກອອກຜົນຍິ່ງໆຂຶ້ນ ໂດຍສະເພາະການມາຢ້ຽມຢາມຄັ້ງນີ້ 
ແມ່ນຢູ່ໃນບັນຍາກາດທີ່ສອງພັກ, ສອງລັດ ແລະ ປະຊາຊົນສອງຊາດ 
ກໍາລັງກະກຽມສະເຫລີມສະຫລອງປີສາມັກຄີມິດຕະພາບ ລາວ-ຫວຽດ
ນາມ ປີ 2022 ໃຫ້ປະກົດຜົນສຳເລັດຕາມລະດັບຄາດໝາຍ.
	 ໃນໂອກາດດຽວກັນ, ສະຫາຍ ເວືອງ ດິ່ງ ເຫວ ກໍໄດ້ກ່າວສະແດງ
ຄວາມຂອບໃຈຕ່ໍການຕ້ອນຮັບອັນອົບອຸ່ນຂອງສະຫາຍປະທານປະເທດ, 
ນາຍົກລັດຖະມົນຕີ ແລະ ພາກສ່ວນກ່ຽວຂ້ອງຂອງ ສປປລາວ ໃນຄັ້ງນີ້, 
ພ້ອມທັງແຈ້ງໃຫ້ຊາບກ່ຽວກັບຈຸດປະສົງ ແລະ ຜົນສຳເລັດ ໃນການຢ້ຽມ
ຢາມ ແລະ ເຮັດວຽກຮ່ວມກັບສະພາແຫ່ງຊາດລາວ, ລວມທັງສະພາບການ
ພັດທະນາເສດຖະກິດ-ສັງຄົມ, ການປ້ອງກັນ, ຄວບຄຸມ ແລະ ແກ້ໄຂ ການ
ແຜ່ລະບາດຂອງພະຍາດໂຄວິດ-19 ແລະ ສະພາບການຂອງພາກພື້ນ ແລະ 
ສາກົນ ທີ່ສອງຝ່າຍມີຄວາມສົນໃຈຮ່ວມກັນ.
	 ຂໍສະແດງຄວາມຊົມເຊີຍຢ່າງສຸດໃຈຕ່ໍຜົນສຳເລັດການຢ້ຽມຢາມ
ສັນຖະວະໄມຕີຢ່າງເປັນທາງການ ຂອງສະຫາຍປະທານສະພາແຫ່ງຊາດ 
ຫວຽດນາມ ກໍຄືການຮ່ວມມືລະຫວ່າງສອງອົງການນິຕິບັນຍັດຂອງສອງ
ຊາດ ລາວ-ຫວຽດນາມ.

	 ການມາຢ້ຽມຢາມສັນຖະວະໄມຕີ ສປປລາວ ຢ່າງເປັນທາງການ
ຂອງສະຫາຍ ເວືອງ ດິ່ງ ເຫວ ພ້ອມດ້ວຍຄະນະ ໃນຄັ້ງນີ້ ເພື່ອເສີມຂະຫຍາຍ
ສາຍພົວພັນມິດຕະພາບ, ຄວາມສາມັກຄີພິເສດ ແລະ ການຮ່ວມມືຮອບ
ດ້ານລະຫວ່າງ ສອງພັກ, ສອງລັດ ແລະ ປະຊາຊົນສອງຊາດ ລາວ-ຫວຽດ
ນາມ ທີ່ມີມູນເຊື້ອຍາວນານ ໃຫ້ນັບມື້ແຕກດອກອອກຜົນງອກງາມຍິ່ງໆ
ຂຶ້ນ ໂດຍສະເພາະແມ່ນການຮ່ວມມື ລະຫວ່າງ ສອງອົງການນິຕິບັນຍັດ ກໍຄື
ລະຫວ່າງ ສະພາແຫ່ງຊາດລາວ ແລະ ສະພາແຫ່ງຊາດ
ຫວຽດນາມ ເຊິ່ງປີນີ້ ສອງພັກ, ສອງລັດ ແລະ ປະຊາຊົນສອງຊາດເຮົາ 
ກຳລັງພ້ອມກັນກະກຽມສະເຫລີມສະຫລອງປີສາມັກຄີມິດຕະພາບ ລາວ-
ຫວຽດນາມ, ຫວຽດນາມ-ລາວ ປີ 2022, ວັນເຊັນສົນທິສັນຍາມິດຕະ
ພາບ ແລະ ການຮ່ວມມື ຄົບຮອບ 45 ປີ (18/7/1977-18/7/2022) 
ແລະ ວັນສ້າງຕັ້ງສາຍພົວພັນການທູດລາວ-ຫວຽດນາມ ຄົບຮອບ 60 ປີ 

(ສພຊ) ທີ່ຫໍສະໝຸດແຫ່ງ
ຊາດ ໃນວັນທີ 31 ພຶດສະພາ 2022 
ນີ້, ທ່ານ ວິເສດ ສະແຫວງສຶກສາ 
ຊ່ຽວຊານທ່ີປຶກສາວຽກງານສື່ມວນ
ຊົນ ສະພາແຫ່ງຊາດ (ສພຊ) ໄດ້ມອບ
ປື້ມໂຮມເລື່ອງສັ້ນ “ລາຕີລ້ານແສງ“ 
ໃຫ້ຫໍສະໝຸດແຫ່ງຊາດ ກ່າວຮັບໂດຍ 
ທ່ານ ນາງ ຂັນທະມາລີ ຍັງນຸວົງ ຜູ້ອຳ
ນວຍການຫໍສະໝຸດແຫ່ງຊາດ ກະຊວງ

ຖະແຫລງຂ່າວ, ວັດທະນະທຳ ແລະ 
ທ່ອງທ່ຽວ, ແຂກຖືກເຊີນ ພ້ອມດ້ວຍ
ພາກສ່ວນກ່ຽວຂ້ອງເຂົ້າຮ່ວມ. 

ໃນພິທີ, ທ່ານ ວິເສດ ສະ
ແຫວງສຶກສາ ໄດ້ໃຫ້ຮູ້ວ່າໃນການຄົ້ນ
ຄວ້າ ແລະ ຈັດພິມປື້ມໂຮມເລື່ອງສັ້ນ 
ລາຕີລ້ານແສງ ເປັນການຄັດຈ້ອນເອົາ
ເລື່ອງສັ້ນ 4 ຊຸດ ຂອງທ່ານເອງ ຄື: 
ປື້ມດອງສອງຊັ້ນ, ລຳເຊສະອື້ນ, ນົກ

ອ້ຽງຂີ້ຕາຄວາຍ ແລະ ອຸບັດຫ້ຽມ ທີ່
ຂຽນຂຶ້ນໃນລະຫວ່າງ ປີ 1982-
2002 ແລະ ພ້ອມທັງໄດ້ກ່າວມອບ
ປື້ມດັ່ງກ່າວ ຈຳນວນ 2.500 ຫົວ 
ມູນຄ່າ 87 ລ້ານກວ່າກີບ ໃຫ້ຫໍສະ
ໝຸດແຫ່ງຊາດ.

ທ່ານ ນາງ ຂັນທະມາລີ ຍັງ
ນຸວົງ ໄດ້ສະແດງຄວາມຂອບໃຈຕໍ່
ທ່ານ ວິເສດ ສະແຫວງສຶກສາ ທີ່ໄດ້
ນຳເອົາປື້ມລາຕີລ້ານແສງ ມາມອບ
ໃຫ້ຫໍສະໝຸດແຫ່ງຊາດໃນຄັ້ງນີ້ ແລະ 
ໄລຍະຜ່ານມາ ເຊິ່ງປື້ມທີ່ໄດ້ຮັບແມ່ນ
ຈະເອົາໄວ້ຫໍສະໝຸດແຫ່ງຊາດ ຈຳ
ນວນໜຶ່ງ ແລະ ຈະນຳໄປແຈກຢາຍ
ໃຫ້ບັນດາຫໍສະໝຸດຕ່າງໆ ຢູ່ບັນດາ
ແຂວງທົ່ວປະເທດ ແລະ ບັນດາໂຮງ
ຮຽນທີ່ຢູ່ໃນເປົ້າໝາຍ ເພື່ອໃຫ້ນັກຄົ້ນ
ຄວ້າ, ນັກຮຽນ, ນັກສຶກສາ ໄດ້ອ່ານ 
ແລະ ຄົ້ນຄວ້າຮ່ຳຮຽນ ໃຫ້ເກີດປະ
ໂຫຍດສູງສຸດ.

ໝາຍ, ສາເຫດທີ່ພາໃຫ້ມີດ້ານດີ, 
ດ້ານອ່ອນ, ບົດຮຽນທີ່ຖອດຖອນໄດ້ 
ແລະ ຂ້ໍສະເໜີ ກ່ຽວກັບການຈັດຕັ້ງ
ປະຕິບັດກົດໝາຍວ່າດ້ວຍການສົ່ງ
ເສີມການລົງທຶນ.
	 ໃນໂອກາດນີ້, ທ່ານຮອງ
ປະທານກໍາມາທິການກົດໝາຍ ໄດ້
ມີຄໍາເຫັນຕ່ໍການປະເມີນການປະຕິບັດ
ກົດໝາຍດັ່ງກ່າວ ເຊິ່ງທ່ານໄດ້ຍົກໃຫ້
ເຫັນການປະຕິບັດນະໂຍບາຍ ແລະ 

ກົນໄກຂອງການບໍລິການການລົງທຶນ
ປະຕູດຽວ ໃຫ້ລວມສູນ, ຂອດການ
ປະສານສົມທົບ ລະຫວ່າງຂະແໜງ
ການສູນກາງດ້ວຍກັນ ແລະ ສູນກາງ 
ກັບທ້ອງຖິ່ນ, ກົນໄກການສົ່ງເສີມ 
ແລະ ຄຸ້ມຄອງການລົງທຶນ ຢູ່ເຂດເສດ
ຖະກິດພິເສດ, ການໂຄສະນາເຜີຍແຜ່
ກົດໝາຍ ແລະ ນິຕິກໍາໃຕ້ກົດໝາຍ 
ແຕ່ສູນກາງລົງຮອດຂ້ັນພ້ືນຖານບ້ານ 
ໃຫ້ທ່ົວເຖິງໃນຖັນແຖວນັກທຸລະກິດ, 

ນັກລົງທຶນ ເພື່ອສ້າງຄວາມຮັບຮູ້, 
ຄວາມເຂ້ົາໃຈຕ່ໍເນື້ອໃນຂອງກົດໝາຍ 
ແລະ ການປັບປຸງກົດໝາຍດັ່ງກ່າວ
ໃນຕໍ່ໜ້າ ປະກອບສ່ວນໃນການພັດ
ທະນາດ້ານເສດຖະກິດ ໃຫ້ຂະຫຍາຍ
ຕົວຢ່າງຕໍ່ເນື່ອງ. 
( ກົມຕິດຕາມກວດກາ, ໂຄສະນາ 
ແລະ ຕີຄວາມໝາຍກົດໝາຍ )

ທ່ານ ບຸນສອນ ເພັດລາວັນ ປະທານ
ສະພາປະຊາຊົນແຂວງວຽງຈັນ ແລະ 
ທ່ານ ອິນປອນ ມະນີແສງ ສະມາຊິກ
ສະພາແຫ່ງຊາດ ປະຈຳເຂດເລືອກຕັ້ງ
ແຂວງວຽງຈັນ ທັງເປັນປະທານຄະ
ນະກໍາມະການວັດທະນະທໍາ-ສັງຄົມ 
ພ້ອມດ້ວຍຄະນະ.

ການເຄື່ອນໄຫວຄັ້ງນີ້, ໄດ້
ຮັບຟັງການລາຍງານຫຍ້ໍຈາກອໍານາດ
ການປົກຄອງເມືອງວັງວຽງ ແລະ ຜູ້ປະ
ກອບການທີ່ກ່ຽວຂ້ອງ ໃນການຈັດ
ຕ້ັງປະຕິບັດແຜນການເປີດເຂດທ່ອງ
ທ່ຽວສີຂຽວໄລຍະຜ່ານມາ; ພ້ອມກັນ

ນັ້ນ, ຄະນະ ໄດ້ລົງກວດກາຕົວຈິງ
ກ່ຽວກັບມາດຕະຖານ, ການບໍລິການ
ຕາມສະຖານທີ່ໂຮງແຮມ, ເຮືອນພັກ, 
ຮ້ານອາຫານ ແລະ ສະຖານທີ່ທ່ອງ
ທ່ຽວຈໍານວນໜຶ່ງ; ຈາກນັ້ນ, ໄດ້
ເຄື່ອນໄຫວຢ້ຽມຢາມສະຖານທ່ີຜະ
ລິດຕະພັນຫັດຖະກໍາຈັກສານ ຢູ່ບ້ານ
ນາງຍາງ ເມືອງໂພນໂຮງ ແລະ ຮັບຟັງ
ການລາຍງານຫຍ້ໍກ່ຽວກັບການປັບ
ປຸງແຫລ່ງທ່ອງທ່ຽວຢູ່ ອ່ າງນໍ້ າງ ື່ມ 
ເມືອງແກ້ວອຸດົມ ແລະ ສືບຕໍ່ເຄື່ອນ
ໄຫວຢູ່ເມືອງທຸລະຄົມ ເພື່ອຢ້ຽມຊົມ
ຜະລິດຕະພັນກະສິກໍາສະອາດທ່ີຕິດ
ພັນກັບການທ່ອງທ່ຽວ ໃນການຕ້ອນ
ຮັບນັກທ່ອງທ່ຽວ ກໍຄືແນວທາງຟື້ນ

ຟູການທ່ອງທ່ຽວຂອງ ສປປລາວ ສໍາ
ລັບປີ 2021-2025.

ການຫົວໜ້າກົມຄຳຮ້ອງຂໍຄວາມເປັນ
ທຳ ພ້ອມດ້ວຍພາກສ່ວນກ່ຽວ. 

ເຄື່ອງທ່ີນຳມາມອບໃນຄັ້ງນີ້, 
ປະກອບມີເຄື່ອງດື່ມສະໝູນໄພ ຈຳ
ນວນ 500 ຕຸກ ລວມມູນຄ່າ 
4.000.000 ກີບ; ຈາກນັ້ນ, ບໍລິສັດ 
ສີຫາວົງ ກໍ່ສ້າງ ຈຳກັດ ໄດ້ນຳເຄື່ອງ
ໃຊ້ພາຍໃນຄົວເຮືອນ ປະເພດແຟບ 
ຈຳນວນ 20 ແກັດ ລວມມູນຄ່າ 
8.000.000 ກີບ ຕື່ມອີກ.
(ນາງ ໄຊໂສພາພອນ ມິ່ງມຸງຄຸນ)

(ສ​ພ​ຊ) ວັນທີ 19-20
ພຶດສະພາ 2022 ທ່ານ ຈັນທະ
ສຸລິນ ໝັ້ນປະດິດ ສະມາຊິກສະ
ພາແຫ່ງຊາດປະຈຳເຂດເລືອກຕ້ັງ
ທີ 3 ແຂວງຫລວງນ້ຳທາ, ປະ
ທານຄະນະກຳມະການຍຸຕິທຳ
ແລະ ປ້ອງ​ກັນ​ຊາດ-ປ້ອງກ​ັນ​
ຄວາມ​ສະ​ຫງ ົບ (ຄຍ​ປ​ປ) ພ້ອມ
ດ້ວຍຄະນະ ໄດ້ເຄື່ອນໄຫວຕິດ
ຕາມກວດກາການຈັດຕ້ັງປະຕິບັດ
ວຽກງານໃນຂົງເຂດຍຸຕິທຳ ແລະ
ປ້ອງ​ກັນ​ຊາດ-ປ້ອງກ​ນັ​ຄວາມ​ສະ​
ຫງ ົບ ຢູ່ເມືອງສິງ ແລະ ເມືອງ
ຫລວງນ້ໍາທາ ແຂວງ​ຫລວງນ​ຳ້​ທາ
ໂດຍການເຂ້ົາຮ່ວມຂອງຄະນະນຳ
ຂອງເມືອງ, ຄະນະປະຈຳພັກເມືອງ,
ມີບັນດາທ່ານສະມາຊິກສະພາປະ
ຊາຊົນແຂວງປະຈຳເຂດເລືອກຕ້ັງ
ເມືອງ, ຫົວ​ໜ້າ-ຮອງຫົວໜ້າຫ້ອງ
ການຍຸຕິທຳ, ສານປະຊາຊົນເຂດ,
ອົງການໄອຍະການປະຊາຊົນ
ເຂດ, ສອງກອງບັນຊາການປ້ອງ
ກັນຊາດ-ປ້ອງການຄວາມສະ
ຫງບົເມືອງສິງ ແລະ ເມືອງຫລວງ
ນໍ້າທາ ເຂົ້າຮ່ວມຢ່າງພ້ອມພຽງ.

ໃນກອງປະຊຸມໄດ້ຮັບ
ຟັງການລາຍງານການຈັດຕ້ັງປະ

ຕິບັດວຽກງານໃນໄລຍະຜ່ານມາ
ພ້ອມທັງຂ້ໍສະດວກ, ຂ້ໍຫຍຸ້ງຍາກ
ແລະ ຂໍ້ສະເໜີຂອງແຕ່ລະພາກ
ສ່ວນ. ພ້ອມນັ້ນ, ຜູ້ເຂົ້າຮ່ວມ
ກອງປະຊຸມໄດ້ພ້ອມກັນແລກ
ປ່ຽນປະກອບຄຳເຫັນຢ່າງກົງໄປ
ກົງມາຕ່ໍກັບການປະຕິບັດໜ້າທ່ີ
ໃນໄລຍະຜ່ານມາຂອງແຕ່ລະພາກ
ສ່ວນ. ທັງນ້ີ, ກໍເພ່ືອເຮັດໃຫ້ການ
ຈັດຕ້ັງປະຕິບັດໜ້າທ່ີວຽກງານ
ສະດວກວ່ອງໄວ ແລະ ມີຄຸນນະ
ພາບຂຶ້ນກວ່າເກົ່າ.

ໃນຕອນທ້າຍ, ປະທານ
ກອງປະຊຸມຍັງມີຄຳເຫັນໂອ້ລົມ
ແລະ ເນັ້ນໜັກ ເຊິ່ງທ່ານໄດ້ສະ
ແດງຄວາມຍ້ອງຍໍຊົມເຊີຍຕ່ໍຜົນ
ງານການຈັດຕ້ັງປະຕິບັດວຽກງານ

ໃນໄລຍະຜ່ານມາ ພ້ອມທັງເນັ້ນ
ໜັກໃຫ້ອົງການທ່ີເຮັດວຽກງານ
ຍຸຕິທຳ ຕ້ອງເພ່ີມທະວີຄວາມເປັນ
ເອກະພາບ, ເຄົາລົບສິດ ແລະ ໜ້າ
ທີ່ຕາມການແບ່ງງານ ພ້ອມທັງ
ປະສານສົມທົບກັນຢ່າງແໜ້ນ
ແຟ້ນ, ປຶກສາຫາລື, ມີຄວາມເປັນ
ເອກະພາບກັນບົນພ້ຶນຖານກົດ
ໝາຍ ແລະ ຮັບປະກັນການປະ
ສານສົມທົບ ລະຫວ່າງອົງການ
ທ່ີເຮັດວຽກຍຸຕິທໍາ ເພ່ືອເຮັດໃຫ້
ການດໍາເນີນຄະດີ, ການຕັດສິນ
ຄະດີ, ການປະຕິບັດຄຳຕັດສິນ
ຂອງສານ ຖືກຕ້ອງຕາມກົດໝາຍ
ເປັນໄປຕາມຂະບວນຍຸຕິທຳ.
(ນັກ​ຂ່າວ ສ​ພ​ຂ ຫລວງ​ນ້ຳ​ທາ)

	 (ສພຊ) ໃນລະຫວ່າງວັນ
ທີ 17-19 ພຶດສະພາ 2022
ທ່ານ ສີເຮັງ ຫອມສົມບັດ ປະ
ທານສະພາປະຊາຊົນແຂວງ
(ສພຂ) ສາລະວັນ ພ້ອມດ້ວຍ
ສະມາຊິກສະພາປະຊາຊົນແຂວງ
(ສສຂ) ແລະ ຕາງໜ້າຈາກພະ
ແນກການທ່ີກ່ຽວຂ້ອງ ໄດ້ເຄ່ືອນ
ໄຫວຊຸກຍູ້ ແລະ ຕິດຕາມການ
ຈັດຕ້ັງປະຕິບັດມະຕິກອງປະຊຸມ
ສະໄໝສາມັນເທ່ືອທີ 2 ຂອງສະ
ພາແຫ່ງຊາດ (ສພຊ) ຊຸດທີ IX
ແລະ ສພຂ ຊຸດທີ II, ຕິດພັນກັບ
ການຈັດຕ້ັງປະຕິບັດສອງວາລະ
ແຫ່ງຊາດ ກ່ຽວກັບການແກ້ໄຂ
ຄວາມຫຍຸ້ງຍາກດ້ານເສດຖະກິດ-
ການເງິນ ແລະ ການແກ້ໄຂບັນ
ຫາຢາເສບຕິດ ຢູ່ 4 ເມືອງ ຄື:
ສະໝ້ວຍ, ຕະໂອ້ຍ, ຕຸ້ມລານ 
ແລະ ສາລະວັນ; ໂດຍການ
ຕ້ອນຮັບ ແລະ ເຂົ້າຮ່ວມກອງ
ປະຊຸມຂອງເລຂາພັກເມືອງ, ເຈ້ົາ
ເມືອງ, ຄະນະປະຈຳພັກເມອືງ, 
ອົງການປົກຄອງເມືອງຂອງແຕ່
ລະເມືອງ ເຂ້ົາຮ່ວມ. ການເຄ່ືອນ
ໄຫວໃນແຕ່ລະເມືອງ, ບັນດາ
ທ່ານເລຂາພັກເມືອງ ໄດ້ຂ້ຶນ
ລາຍງານຜົນຂອງການຈັດຕ້ັງ
ປະຕິບັດແຜນພັດທະນາເສດຖະ

ກິດ-ສັງຄົມ ປະຈໍາ 6 ເດືອນຕົ້ນ
ປີ ແລະ ທິດທາງແຜນການ 6
ເດືອນທ້າຍປີ 2022 ຂອງເມືອງ
ແລະ ຜົນຂອງການຈັດຕ້ັງຜັນຂະ
ຫຍາຍສອງວາລະແຫ່ງຊາດ ໂດຍ
ຫຍ້ໍ; ພ້ອມນ້ັນ, ກໍໄດ້ຮັບຟັງການ
ລາຍງານຈາກຕາງໜ້າຫ້ອງການ
ເມືອງ ແລະ ພະແນກການທ່ີກ່ຽວ
ຂ້ອງຕາມຂົງເຂດຄວາມຮັບຜິດຊອບ.
	 ທ່ານ ສີເຮັງ ຫອມສົມ
ບັດ ໄດ້ມີຄຳເຫັນເນ້ັນໃຫ້ແຕ່ລະ
ເມືອງ ສືບຕ່ໍຈັດຕ້ັງປະຕິບັດແຜນ
ພັດທະນາເສດຖະກິດ-ສັງຄົມຂອງ
ເມືອງ ໃນ 6 ເດືອນຕໍ່ໜ້າ ໂດຍ
ສະເພາະການຈັດເກັບລາຍຮັບເຂ້ົາ
ງ ົບປະມານໃຫ້ບັນລຸ, ຫັນການ

ປູກຝັງການຜະລິດເປັນສິນຄ້າໃຫ້
ຫລາຍເພ່ືອທົດແທນການນຳເຂ້ົາ,
ສະເໜີໃຫ້ທ່ານເຈົ້າເມືອງຕ້ອງຊີ້
ນຳໃຫ້ແຕ່ລະຂະແໜງການທ່ີຂ້ຶນ
ກັບ ຮີບຮ້ອນເອົາໃຈໃສ່ຈັດຕັ້ງ
ປະຕິບັດໃຫ້ມີຜົນສຳເລັດດີຂ້ຶນ
ເປັນກ້າວໆ; ສຳລັບວາລະແຫ່ງ
ຊາດ ໃຫ້ຖືເປັນສຳຄັນໂດຍມອບ
ໃຫ້ແຕ່ລະພາກສ່ວນຂ້ັນເມືອງຂ້ັນ
ບ້ານ ສືບຕ່ໍຜັນຂະຫຍາຍສອງວາ
ລະແຫ່ງຊາດໃຫ້ເຂ້ົາສູ່ລວງເລິກ
ພ້ອມທັງຄ້ົນຄວ້າກຳນົດເປັນແຜນ
ວຽກ, ແຜນຄົນ, ແຜນງ ົບປະ
ມານໃຫ້ລະອຽດ ແລະ ເປັນລະ
ບົບ; ມອບໃຫ້ ປກສ ເມືອງ ເປັນ
ໃຈກາງລາຍງານປະຈຳວັນ ໃຫ້

ທ່ານເຈ້ົາເມືອງ, ຄະນະປະຈຳພັກ
ເມືອງ ຮັບຊາບຢ່າງເປັນປົກກະຕິ
ຕ່ໍກັບການແກ້ໄຂບັນຫາຢາເສບ
ຕິດ.
	 ຈຸດປະສົງໃນການເຄ່ືອນ
ໄຫວເຮັດວຽກຄ້ັງນ້ີ, ກໍເພ່ືອເປັນ
ການຈັດຕ້ັງປະຕິບັດກົດໝາຍ ວ່າ
ດ້ວຍການຕິດຕາມກວດກາຂອງ
ສພຊ ແລະ ສພຂ, ເປັນການເກັບ
ກຳຂ້ໍມູນຮອງຮັບໃຫ້ແກ່ ສສຊ
ປະຈຳເຂດເລືອກຕ້ັງທີ 14 ໃນ
ການກະກຽມເຂ້ົາຮ່ວມກອງປະ
ຊຸມສະໄໝສາມັນ ເທ່ືອທີ 3 ຂອງ
ສພຊ ຊຸດທີ IX ທີ່ຈະໄຂຂຶ້ນໃນ
ຕ້ົນເດືອນມິຖຸນາທ່ີຈະມາເຖິງນ້ີ.

(ດີລຳພົນ ພົມມະຈັນ)

(ສພຊ) ໃນລະຫວ່າງ
ວັນທີ 16-20 ພຶດສະພາ 2022 
ທ່ານ ບຸນມີ ພິມມະສອນ ປະ
ທານສະພາປະຊາຊົນແຂວງ 
(ສພຂ) ຄໍາມ່ວນ ແລະ ທ່ານ 
ຄໍາສຸກ ວັນທະວົງສາ ປະທານ
ຄະນະກຳມະການ ຍຸຕິທຳ ແລະ 
ປກຊ-ປກສ ພ້ອມດ້ວຍຄະນະ 
ໄດ້ລົງເຄື່ອນໄຫວຕິດຕາມກວດ
ກາ, ການຈັດຕັ້ງປະຕິບັດ ລັດ
ຖະທຳມະນູນ, ກົດໝາຍໃນຂົງ
ເຂດ ຕຸລາການ ແລະ ຍຸຕິທຳ 
ໂດຍຕິດພັນກັບວຽກງານຊຸກຍູ້
ການປັບປຸງຄະນະຊີ້ນຳ ແລະ 
ກອງເລຂາຊ່ວຍວຽກ ຄະນະປົກ
ປ້ອງລະບຽບກົດໝາຍ ຂັ້ນເມືອງ 
ຢູ່ 5 ເມືອງຄື: ຫີນບູນ, ຄູນຄໍາ, 
ນາກາຍ, ຍົມມະລາດ ແລະ ມະ

ຫາໄຊ, ໂດຍການຕ້ອນຮັບຂອງ
ບັນດາເຈ້ົາເມືອງ-ຮອງເຈ້ົາເມືອງ, 
ຄະນະປະຈໍາພັກເມືອງ, ມີຄະນະ
ສະມາຊິກສະພາປະຊາຊົນແຂວງ 
(ສສຂ) ປະຈໍາເຂດເລືອກຕັ້ງ
ເມືອງ, ຄະນະອົງການກວດກາລັດ, 
ຄະນະກອງບັນຊາການ ປກຊ-
ປກສ, ຫົວໜ້າ-ຮອງຫົວໜ້າ
ຫ້ອງການທ່ີກ່ຽວຂ້ອງເຂ້ົາຮ່ວມ.

ໃນໂອກາດເຄື່ອນໄຫວ
ໃນຄັ້ງນີ້, ຄະນະໄດ້ຮັບຟັງການ
ລາຍງານຂອງເຈົ້າເມືອງແຕ່ລະ
ເມືອງ, ກ່ຽວກັບການຈັດຕັ້ງປະ
ຕິບັດແຜນພັດທະນາເສດຖະ
ກິດ-ສັງຄົມ ແລະ ແຜນງ ົບປະ
ມານແຫ່ງລັດ ແລະ ການຈັດຕັ້ງ
ປະຕິບັດວາລະແຫ່ງຊາດວ່າດ້ວຍ
ການແກ້ໄຂບັນຫາຢາເສບຕິດ 

ແລະ ການແກ້ບັນຫາເສດຖະ
ກິດ-ການເງິນ, ການຈັດຕັ້ງປະ
ຕິບັດມາດຕະການປ້ອງກັນ, 
ຄວບຄຸມ ແລະ ແກ້ໄຂການລະ
ບາດຂອງພະຍາດໂຄວິດ-19 
ຂັ້ນເມືອງ, ວຽກງານຂອງບັນ
ດາຫ້ອງການ ກ່ຽວກັບການຈັດ
ຕ້ັງປະຕິບັດວຽກງານຜ່ານມາ
ເປັນຕົ້ນ: ການຈັດຕັ້ງປະຕິບັດ 
ລັດຖະທຳມະນູນ, ກົດໝາຍ 
ໃນຂົງເຂດຍຸຕິທຳ ໂດຍສະເພາະ
ວຽກງານຂອງຫ້ອງການຍຸຕິທຳ, 
ເຈົ້າໜ້າທີ່ ປກສ ເມືອງ, ວຽກ
ງານຂອງອົງການໄອຍະການປະ
ຊາຊົນປະຈໍາເມືອງ. ຈາກນັ້ນ, 
ຜູ້ ເ ຂ້ົ າກອງປະຊຸມໄດ້ມີການ
ແລກປ່ຽນຄໍາຄິດຄໍາເຫັນ ແລະ 
ມີຄໍາຖາມເຈາະຈີ້ມບາງບັນຫາ

ທ່ີສຳຄັນຕ່ໍບັນດາຫ້ອງການດ້ວຍ
ພາວະວິໃສຢ່າງກົງໄປກົງມາເປັນ
ຂ້ໍມູນອັນລະອຽດເພ່ືອສືບຕ່ໍຈັດ
ຕ້ັງປະຕິບັດໃຫ້ດີຂ້ຶນເປັນກ້າວໆ, 
ພ້ອມນັ້ນ, ຍັງໄດ້ຮັບຟັງ ຄໍາ
ແນະນຳຂອງຄະນະປະຈໍາພັກ
ແຂວງ ສະບັບເລກທີ 10/
ຄປຈ.ຄມ, ລົງວັນທີ 10 ພະຈິກ 
2022 ກ່ຽວກັບການແຕ່ງຕັ້ງ
ຄະນະຊີ້ນຳ ແລະ ກອງເລຂາ
ຊ່ວຍວຽກຄະນະປະສານງານ
ປົກປ້ອງລະບຽບກົດໝາຍຂ້ັນ
ແຂວງ, ຂັ້ນເມືອງຊຸດໃໝ່, ຮ່າງ
ມະຕິວ່າດ້ວຍການແຕ່ງຕ້ັງຄະນະ
ຊີ້ນຳ ແລະ ກອງເລຂາຊ່ວຍວຽກ
ຄະນະປະສານງານປົກປ້ອງລະ
ບຽບກົດໝາຍຂັ້ນເມືອງ, ຄໍາ
ແນະນຳກ່ຽວກັບການແກ້ໄຂຄໍາ
ຮ້ອງທຸກຂ້ັນເມືອງ-ຂ້ັນບ້ານ ແລະ 
ເອກະສານ ອຶ່ນໆທີ່ກ່ຽວຂ້ອງ.

ໃນຕອນທ້າຍ, ກອງປະ
ຊຸມ ທ່ານ ບຸນມີ ພິມມະສອນ 
ໄດ້ມີຄໍາເຫັນໂອ້ລົມ ແລະ ໃຫ້
ທິດຊ້ີນຳຕ່ໍອົງການປົກຄອງເມືອງ 
ແລະ ພາກສ່ວນທີ່ກ່ຽວຂ້ອງວ່າ:  
ຕ່ໍກັບບັນຫາການພັດທະນາເສດ
ຖະກິດ-ສັງຄົມຂອງເມືອງ ແລະ 
ການເກັບລາຍຮັບເຂ້ົາງບົປະມານ 
ໃຫ້ສູ້ຊົນຈັດຕ້ັງປະຕິບັດບັນດາ

ຄາດໝາຍທ່ີວາງໄວ້ໃຫ້ສຳເລັດ; 
ຕ່ໍກັບສະພາບການລະບາດຂອງ
ເຊື້ອພະຍາດໂຄວິດ-19 ທີ່ສົ່ງ
ຜົນກະທົບສ້າງຄວາມເສຍຫາຍ
ໃຫ້ແກ່ເສດຖະກິດຂອງປະຊາ
ຊົນ ກໍຄືຂອງລັດ ແລະ ສືບຕໍ່
ການຈັດຕ້ັງປະຕິບັດວາລະແຫ່ງ
ຊາດກ່ຽວກັບການປະຕິບັດທິດ
ທາງ ແຜນການຜັນຂະຫຍາຍ
ວາລະແຫ່ງຊາດ ວ່າດ້ວຍການ
ແກ້ໄຂບັນຫາຢາເສບຕິດ ແລະ 
ຄຳແນະນຳ ການຈັດຕັ້ງປະຕິບັດ
ທິດທາງ ແຜນການຜັນຂະ

ຫຍາຍວາລະແຫ່ງຊາດ ວ່າດ້ວຍ
ການແກ້ໄຂບັນຫາເສດຖະກິດ-
ການເງິນ 2021-2023 ສືບຕໍ່
ຊີ້ນຳທຸກຂະແໜງການ ຢູ່ຂັ້ນ
ເມືອງໃນການເຄື່ອນໄຫວ ປະຕິ
ບັດພາລະບົດບາດ ເປັນຕົ້ນແມ່ນ 
ການຄຸ້ມຄອງເກັບລາຍຮັບ ຂອງ
ຖານລາຍຮັບ ຢູ່ພາຍໃນເມືອງ 
ໃຫ້ລະອຽດ ຈະແຈ້ງ ແລະ ຄົບ
ຖ້ວນ ເພື່ອເຮັດໃຫ້ລາຍຮັບງ ົບ
ປະມານຂອງເມືອງເພ່ີມສູງຂ້ຶນ
ເປັນກ້າວໆ. ທ່ານປະທານ ສພຂ 
ຍັງເນັ້ນໜັກໃຫ້ຄະນະຊີ້ນຳ ແລະ 

ກອງເລຂາຊ່ວຍວຽກຄະນະປະ
ສານງານປົກປ້ອງກົດໝາຍຂ້ັນ
ເມືອງໃຫ້ເອົາໃຈໃສ່ປົກປ້ອງສິດ
ຜົນປະໂຫຍດຂອງລັດ, ຂອງ
ສັງຄົມ, ຜົນປະໂຫຍດອັນຊອບ
ທຳຂອງປະຊາຊົນ, ເປັນເຈົ້າການ
ໃນການປະຕິບັດ ລັດຖະທຳມະ
ນູນ, ກົດໝາຍ ແລະ ວຽກງານ
ຍຸຕິທຳຕ້ັງໜ້າໂຄສະນາເຜີຍແຜ່
ກົດໝາຍ, ສຶກສາອົບຮົມແກ່
ພົນລະເມືອງຮັບຮູ້ເຂົ້າໃຈ, ມີສະ
ຕິເຄົາລົບກົດໝາຍສູງຂຶ້ນ.

(ເອື້ອ ມະໂນສິງ)

(ສພຊ) ເນຶ່ອງໃນໂອ

ກາດວັນວັນຄ້າຍວັນເກີດຂອງປະ
ທານ ໂຮ່ຈີມິນ ຄົບຮອບ 132 ປີ, 
(19/5/189019/5/2022), 
ໃນຕອນເຊົ້າຂອງວັນທີ 19 ພຶດ
ສະພາ 2022 ໄດ້ມີພິທີວາງກະ
ຕ່າດອກໄມ້ ຢູ່ອະນຸສອນສະ
ຖານປະທານ ໂຮ່ຈີມິນ ເຊິ່ງນຳ
ໂດຍສະຫາຍ ກົງແກ້ວ ມີວໍລະ
ຈັກ  ຮອງເລຂາພັກແຂວງ, ປະ
ທານສະພາປະຊາຊົນແຂວງສະ
ຫວັນນະເຂດ, ມີທ່ານກົງສູນ
ໃຫຍ່ ແຫ່ງ ສສ ຫວຽດນາມ ປະ
ຈຳແຂວງ, ມີຄະນະພັກ-ຄະນະບັນ
ຊາກອງບັນຊາການທະຫານ
ແຂວງ, ຄະນະພັກຄະນະບັນຊາ
ກອງບັນຊາການ ປກສ ແຂວງ,
ພະແນກການຕ່າງໆອ້ອມຂ້າງ
ແຂວງ, ອົງການຈັດຕັ້ງມະຫາ
ຊົນເຂົ້າຮ່ວມ. 

ທັງນີ້, ກໍເພື່ອສະແດງ

ຄວາມເຄົາລົບຮັກ, ຄວາມກະຕັນ
ຍູຮູ້ບຸນຄຸນ, ສັນລະເສີນເຖິງຄຸນ
ງາມຄວາມດີ ແລະ ຜົນງານອັນ
ໃຫຍ່ຫລວງຂອງປະທານ ໂຮ່ຈີ
ມິນ ທີ່ໄດ້ອຸທິດຕະຫລອດຊີວິດ
ເພື່ອປະເທດຊາດ ແລະ ການປະ
ຕິວັດ, ປະທານ ໂຮ່ຈີມິນ ເປັນຜູ້
ນຳເອົາແນວຄິດ ແລະ ທວນໄຟ
ປະຕິວັດທ່ີຍ່ິງໃຫຍ່ຂອງຫວຽດ

ນາມ ແລະ ຂອງໂລກ, ເປັນນັກ
ຮົບປະຕິວັດຜູ້ດີເລີດຂອງຂະບວນ
ການກອມມູນິດ ແລະ ກຳມະ
ກອນສາກົນ ໃນເວລາທ່ີມີຄວາມ
ໝາຍປະຫວັດສາດ ເຊ່ິງສະຫາຍປະ
ທານ ກໍໄດ້ເປັນໜຶ່ງໃນບັນດາຜູ້
ນຳຮຸ່ນທຳອິດທ່ີໄດ້ຮ່ວມຂະບວນ
ການປະຕິວັດ, ສ້າງຕັ້ງພັກ ແລະ
ສ້າງຕ້ັງລະບອບໃໝ່. ຕະຫລອດ

ຊີວິດສະຫາຍປະທານໄດ້ເສຍສະ
ຫລະ ແລະ ອຸທິດຕົນຕໍ່ພາລະກິດ
ຕ່ໍສູ້ກູ້ຊາດ, ປົກປັກຮັກສາ ແລະ
ສ້າງສາປະເທດຊາດ ໃຫ້ຈະເລີນ
ກ້າວໜ້າ; ແບບຢ່າງ ແລະ ຄຸນ
ສົມບັດສິນທຳດ່ັງກ່າວ ແມ່ນໄດ້
ເປັນແວ່ນແຍງອັນໃສແຈ້ງສຳລັບ
ພະນັກງານ, ສະມາຊິກພັກ, ນັກ
ຮົບແລະ ປະຊາຊົນ.

ພຶດສະພາ 2022 ທ່ີຫ້ອງປະຊຸມ
ສະພາປະຊາຊົນແຂວງ (ສພຂ)
ຊຽງຂວາງ ໄດ້ມີພິທີມອບຮັບໃບ
ຢັ້ງຢືນ, ໃບຍ້ອຍໍຂອງໜ່ວຍສະ
ຫະພັນແມ່ຍິງ 3 ດີ, ຊາວໜຸ່ມ
4 ບຸກ ແລະ 5 ເປັນເຈົ້າກໍາມະ
ບານ ​    ໂດຍ​ການ​ເປນັ​ປະທານ​ຂອງ​
ທ່ານ ບຸນໂຮມ ເທດທານີ ປະ
ທານ ສພຂ ຊຽງຂວາງ, ເຂ້ົາຮ່ວມ
ມີເລຂາໜ່ວຍພັກ ສພຂ, 3 ອົງ
ການຈັດຕ້ັງມະຫາຊົນຂ້ັນແຂວງ,
ຄະນະໜ່ວຍຂອງ 3 ອົງການຈັດ
ຕັ້ງມະຫາຊົນ ສພຂ, ແລະ ສະ
ມາຊິກຂອງ 3 ອົງການຈັດຕັ້ງ
ມະຫາຊົນ​ພາຍໃນ ສພຂ.

ໃນພິທີ ທ່ານ ນາງ ບຸນ
ແພງ ນັນທະວົງ ປະທານໜ່ວຍ
ສະຫະພັນແມ່ຍິງ ສພຂ, ຕ່າງໜ້າ
ໃຫ້ 3 ອົງການຈັດຕັ້ງມະຫາຊົນ
ສພຂ ຜ່ານບົດສະຫລຸບຂ້ໍແຂ່ງຂັນ
ແມ່ຍິງ 3 ດີ, ຊາວໜຸ່ມ 4 ບຸກ,
ກໍາມະບານ 5 ເປັນເຈົ້າ ປະຈໍາປີ
2021 ແລະ ວາງທິດທາງແຜນ
ການ ປະຈໍາປີ 2022​ ​ເຊ່ິງ​ໃນ​ໄລ

ຍະ​ຜ່ານມາ 3 ອົງການ​ຕ້ັງ​ມະຫາຊົນ
​ໄດ້​ຈັດ​ຕັ້ງ​ປະຕິບັດ​ຂໍ້​ແຂ່ງຂັນ 3
ດີ, 4 ບຸກ ​ແລະ 5 ​ເປັນ​ເຈົ້າ ​ໄດ້
​ຈັດ​ຕ້ັງ​ປະຕິບັດ​ຂ້ໍ​ແຂ່ງຂັນ​ຂອງ​ຕົນ
​ຕາມ​ແຕ່​ລະບາດ​ກ້າວ ແລະ ຂັ້ນ
​ຕອນ​ຕາມ​ຄໍາ​ແນະ​ນໍາ​ຂອງ​ຂ້ັນ​ເ
ເທິງ ​ໂດຍ​ຕິດ​ພັນ​ກັບ​ວຽກງານ​ສຶກ
ສາ​ອົບຮົມ​ດ້ານ​ການ​ເມືອງ​ແນວ
​ຄິດ ​ໃຫ້​ສະມາຊິກ 3 ອົງການ​ຈັດ
​ຕັ້ງມະຫາຊົນ ​ໂດຍ​ເຊື່ອມ​ຊຶມ​
ແນວ​ທາງ​ນະ​ໂຍບາຍ​ຂອງ​ພັກ,
ກົດໝາຍ ​ແລະ ບັນດານິຕິ​ກໍາ,
​ເອົາ​ໃຈ​ໃສ່​ປະຕິບັດ​ວຽກງານ​ຕາມ
​ຄວາມ​ຮັບ​ຜິດ​ຊອບຂອງ​​ຕົນ ແລະ
ທິດ​ທາງ​ໃນ​ຕ່ໍໜ້າຈະ​ສືບ​ຕ່ໍ​ສຶກສາ​
ອົບຮົມ​ດ້ານ​ການ​ເມືອງ​ແນວ​ຄິດ 
ໃຫ້​ສະມາຊິກ 3 ອົງການ​ຈັດ​ຕັ້ງ​
ມະຫາຊົນ, ສືບ​ຕ່ໍ​ຈັດ​ຕ້ັງ​ປະ​ຕິ​ບັດ
​ຂ້ໍ​ແຂ່ງ​ຂ້ັນ 3 ດີ, 4 ບຸກ ​ແລະ 5 
ເປັນ​ເຈ້ົາ ​ໃຫ້​ໄດ້​ດີກ​ວ່າ​ເກ່ົາ ພ້ອມ
​ທັງ​ຮັບປະກັນ​ທາງ​ດ້ານປະລິມານ 
ແລະ ຄຸນ​ນະພາ​ບ. ນອກນ້ັນ, ຍັງ
ໄດ້ຜ່ານຂໍ້ຕົກລົງມອບໃບຢັ້ງຢືນ
ໜ່ວຍແມ່ຍິງ 3 ດີ, ໜ່ວຍຊາວ
ໜຸ່ມ 4 ບຸກ ແລະ ໜ່ວຍກຳມະ

ບານ 5 ເປັນເຈ້ົາ ແລະ ມອບໃບ
ຍ້ອງຍໍປະເພດດີໃຫ້ແກ່ສະມາຊິກ
ຊາວໜຸ່ມ ສພຂ ທີ່ມີຜົນງານດີ
ເດ່ັນໃນການປະກອບສ່ວນເຂ້ົາ
ໃນວຽກງານຂອງຊາວໜຸ່ມຈໍານວນ
29 ສະຫາຍ, ຍິງ 15 ສະຫາຍ.

ໃນພິທີ ທ່ານ ບຸນໂຮມ
ເທດທານີ ໄດ້ຍ້ອງຍໍຊົມເຊີຍຕໍ່
ຜົນງານທີ່ 3 ອົງການຈັດຕັ້ງມະ
ຫາຊົນ ສາມາດຈັດຕັ້ງປະຕີບັດ
ໄດ້ໃນໄລຍະຜ່ານມາ. ພ້ອມນ້ັນ,
ທ່ານຍັງໄດ້ໂອ້ລົມຕ່ໍສະມາຊິກ
ຂອງ 3  ອົງການຈັດຕັ້ງ ກໍຄືພະ
ນັກງານ ສພຂ ຈົ່ງສືບຕໍ່ສຶກສາ
ອົບຮົມດ້ານການເມືອງແນວຄິດ
ໃຫ້ສະມາຊິກຂອງ 3 ອົງການ
ຈັດຕັ້ງ, ຍົກສູງສືບຕໍ່ຈັດຕັ້ງປະຕິ
ບັດພາລະບາດບົດຂອງຕົນຢ່າງຕ້ັງ
ໜ້າ, ສືບຕໍ່ຮໍ່າຮຽນເອົາບົດຮຽນ
ທ່ີດີເພ່ືອຈັດຕ້ັງປະຕິບັດວຽກງານ
ຂອງຕົນໃຫ້ໄດ້ຮັບຜົນສໍາເລັດ 
ແລະ ຮັກສາ​ຄວາມ​ສາມັກຄີ​ພາຍ
​ໃນ​ໃຫ້​ແໜ້ນ​ແຟ້ນ ແລະ ພາຍ​
ນອກ​ໃຫ້​ກວ້າງຂວາງ
(ນາງ ສຸກສະຫວັນ ອິນທະແສງ)

ພຶດສະພາ 2022 ຢູ່ຫ້ອງປະຊຸມ
ສະພາປະຊາຊົນແຂວງ (ສພຂ)
ບໍລິຄໍາໄຊ ໄດ້ຈັດກອງປະຊຸມ
ວຽກງານຄະນະເລຂາທິການ ສພຂ
ປະຈໍາປີ 2021 ຂຶ້ນ ໂດຍການ
ເປັນປະທານຂອງ ທ່ານ ນາງ ຟອງ
ສະໝຸດ ພົງວິຈິດ ເລຂາທິການ
ສພຂ, ເຂົ້າຮ່ວມມີທ່ານ ປອ. ສຸ
ວັນນີ ໄຊຊະນະ ປະທານ ສພຂ,
ມີບັນດາຄະນະປະຈໍາ ສພຂ, ປະ
ທານຄະນະສະມາຊິກສະພາປະຊາ
ຊົນແຂວງ (ສສຂ) ປະຈໍາເຂດ
ເລືອກຕ້ັງເມືອງ ແລະ ພາກສ່ວນ
ກ່ຽວຂ້ອງ.
	 ກອງປະຊຸມໄດ້ຮັບຟັງ
ການລາຍງານການເຄື່ອນໄຫວ
ວຽກງານແຕ່ກອງປະຊຸມຄັ້ງປະ
ຖົມມະລືກຂອງສະພາປະຊາຊົນ
ແຂວງ ຊຸດທ ີ II ແລະ ທິດທາງ
ແຜນການ ປະຈໍາປີ 2022 ຂອງ
ຄະນະເລຂາທິການ ສພຂ ວ່າ:
ຄະນະເລຂາທິການກໍໄດ້ເອົາໃຈ
ໃສ່ເຄ່ືອນໄຫວວຽກງານຕາມພາ
ລະບົດບາດ, ສິດ ແລະ ໜ້າທີ່
ຂອງຕົນ ໃນຖານະທີ່ເປັນເສນາ
ທິການໃຫ້ແກ່ ສພຂ, ຄະນະປະ
ຈໍາ ສພຂ ໃນການຄ້ົນຄວ້າ-ສັງ
ລວມເນ້ືອໃນວຽກງານຮອບດ້ານ;

ສ້າງສ່ິງອໍານວຍຄວາມສະດວກ
ໃຫ້ແກ່ການເຄ່ືອນໄຫວວຽກງານ
ຂອງ ສພຂ, ຄະນະປະຈໍາສະພາ
ປະຊາຊົນແຂວງ ແລະ ຄະນະສະ
ມາຊິກສະພາແຫ່ງຊາດ (ສສຊ)
ປະຈໍາເຂດເລືອກຕັ້ງ; ຄຸ້ມຄອງ
ວຽກງານບໍລິຫານ, ແຜນການ
ແລະ ການເງິນ, ພ້ອມນີ້ ຍັງໄດ້
ປັບປຸງແບບແຜນວິທີເຮັດວຽກ,
ມີການແບ່ງງານແບ່ງຄວາມຮັບ
ຜິດຊອບຢ່າງຈະແຈ້ງ, ປະສານ
ສົມທົບກັບຫ້ອງວ່າການແຂວງ,
ພາກສ່ວນທີ່ກ່ຽວຂ້ອງ ແຕ່ລະ
ໄລຍະເປັນຢ່າງດີ, ເຊ່ີງໄດ້ຍົກໃຫ້
ເຫັນບາງວຽກງງານທ່ີພ້ົນເດ່ັນ
ໄດ້ພິຈາລະນາ, ຮັບຮອງເອົາບັນ
ຫາທີ່ສຳຄັນຕ່າງໆ ຕາມການສະ
ເໜີຂອງອົງການປົກຄອງແຂວງ
ແລະ ສພຂ ຕາມຂອບເຂດສິດ
ແລະ ໜ້າທີ່ໄດ້ທັງໝົດ 17 ຄັ້ງ,
ສ້າງ ແລະ ປັບປຸງນິຕິກໍາຂອງ
ສພຂ ເພ່ືອເປັນບ່ອນອີງໃນການ
ຈັດຕ້ັງປະຕິບັດວຽກງານຂອງຕົນ
ແລະ ນິຕິກໍາອື່ນໆ ໄດ້ທັງໝົດ
20 ກວ່າສະບັບ, ສ້າງແຜນໃຫ້
ສສຊ, ສສຂ ລົງພົບປະປະຊາຊົນ
ແລະ ໂຄສະນາເຜີຍແຜ່ຜົນສຳເລັດ 
ຂອງກອງປະຊຸມຄ້ັງປະຖົມມະລືກ
ແລະ ກອງປະຊຸມສະໄໝສາມັນ

ເທື່ອທີ 2 ຂອງສະພາແຫ່ງຊາດ
ຊຸດທີ IX ແລະ ສະພາປະຊາຊົນ
ແຂວງ ຊຸດທີ II, ຜ່ານການຈັດ
ຕັ້ງປະຕິບັດ ສາມາດລົງເຄື່ອນ
ໄຫວໄດ້ 118 ຈຸດ, ໃນນ້ີ 4 ສໍາ
ນັກເມືອງ; ມີ 4 ກົມກອງ, 3
ໂຮງຮຽນ ແລະ 107 ບ້ານ  ມີ
ຜູ້ເຂ້ົາຮ່ວມຮັບຟັງ  8.566 ຄົນ,
ຍິງ 4.313 ຄົນ, ຈັດຕ້ັງປະຕິບັດ
ວຽກງານສື່ມວນຊົນ ໃນການ
ໂຄສະນາເຜີຍແຜ່ພາລະບົດບາດ,
ສິດ ແລະ ໜ້າທ່ີ ແລະ ການເຄ່ືອນ
ໄຫວວຽກງານຂອງ ສພຂ , ຄະ
ນະປະຈໍາ ສພຂ, ຄະນະ ສສຊ ປະ
ຈໍາເຂດເລືອກຕ້ັງ ຜ່ານສ່ືມວນຊົນ
ອອກຂ່າວທາງວິທະຍຸ, ໂທລະ
ພາບ, ໜັງສືພີມ, ສື່ສັງຄົມອອນ
ລາຍ, ດໍາເນີນລາຍການຜູ້ແທນ
ປະຊາຊົນ ຜ່ານວິທະຍຸກະຈາຍ
ສຽງແຂວງ ໃນຕອນເຊົ້າເວລາ
8:00 ໂມງຂອງທຸກໆວັນພະຫັດ.
	 ກອງປະຊຸມ ຍັງໄດ້
ຮັບຟັງການລາຍງານກ່ຽວກັບບາງ
ມາດຕາ ຂອງຂໍ້ຕົກລົງຮ່ວມ ວ່າ
ດ້ວຍການປະສານງານລະຫວ່າງຄະ
ນະເລຂາທິການ ສພຂ ກັບຫ້ອງ
ວ່າການແຂວງບໍລິຄໍາໄຊ, ການ
ເປັນເສນາທິການໃຫ້ແກ່ອົງການ
ປົກຄອງແຂວງ ໃນການກະກຽມ

ບັນດາເນ້ືອໃນທ່ີຈະນໍາເຂ້ົາມາຄ້ົນ
ຄວ້າພິຈາລະນາຮັບຮອງໃນກອງ
ປະຊຸມສະພາປະຊາຊົນແຂວງ,
ກອງປະຊຸມສະໄໝສາມັນ, ກອງ
ປະຊຸມຄະນະປະຈໍາສະພາປະຊາ
ຊົນແຂວງ, ວຽກງານພາຍຫລັງ
ສ້າງຕ້ັງໜ່ວຍງານຊ່ວຍວຽກຂອງ
ຄະນະ ສສຂ ປະຈໍາເມືອງວຽງ
ທອງ, ເພື່ອເປັນການສະຫລຸບຕີ
ລາຄາການເຄື່ອນໄຫວວຽກງານ
ປະຈໍາປີ 2021  ແລະ ວາງທິດ
ທາງແຜນການ ປະຈໍາປີ 2022
ຂອງຄະນະເລຂາທິການສະພາປະ
ຊາຊົນແຂວງ, ຜູ້ແທນກອງປະຊຸມ
ປະກອບຄໍາຄິດຄໍາເຫັນຕາມຄໍາ
ເຈາະຈີ້ມຂອງປະທານກອງປະ
ຊຸມ ແລະ ໃຫ້ຄວາມກະຈ່າງແຈ້ງ
ເພ່ີມເຕີມຕ່ໍວຽກງານຂອງຄະນະ
ເລຂາທິການສະພາປະຊາຊົນ
ແຂວງຈໍານວນໜຶ່ງ.

	 ພ້ອມນີ້, ກອງປະຊຸມ
ຍັງໄດ້ຮັບຟັງການໂອ້ລົມຈາກ
ທ່ານ ປອ. ສຸວັນນີ ໄຊຊະນະ ໂດຍ
ທ່ານໄດ້ເນ້ັນໜັກໃຫ້ສືບຕ່ໍຈັດຕ້ັງ
ຜັນຂະຫຍາຍແຜນການ 5 ປີ
ຂອງສະພາປະຊາຊົນແຂວງ ແລະ
ຂອງຄະນະເລຂາທິການສະພາປະ
ຊາຊົນແຂວງ ມາເປັນແຜນງານ,
ໂຄງການອັນລະອຽດໃນແຕ່ລະ
ໄລຍະ ແນໃສ່ເຮັດໃຫ້ທິດທາງ
ແລະ ຄາດໝາຍລວມໄດ້ຮັບການ
ຈັດຕ້ັງປະຕິບັດມີຜົນສໍາເລັດຕາມ
ແຜນການກໍານົດໄວ້, ສືບຕໍ່ເອົາ
ໃຈໃສ່ແກ້ໄຂບັນດາຂ້ໍຄົງຄ້າງໃນ
ໄລຍະຜ່ານມາໃຫ້ມີການຫັນປ່ຽນ
ຢ່າງຕ້ັງໜ້າ ແລະ ມີລັກສະນະບຸກ
ທະລຸຢ່າງແຂງແຮງຂ້ຶນກວ່າເກົ່າ
ທັງ 4 ດ້ານ ໂດຍສະເພາະແມ່ນ
ບຸກທະລຸທານດ້ານຈິນຕະນາການ,
ລະບຽບການບໍລິຫານ ແລະ ການ
ພັດທະນາຊັບພະຍາກອນະນຸດ
ໃນຂົງເຂດວຽກງານຂອງຕົນ.

(ໂສລະຢ໋າ ໄຊຍະວົງ)

# ສໍ ແພງຄຳຮັກ

j  ກວດ​ເບິ່ງ​ຄືນ​ແມ່ນ​ຂໍ	້			    ຫົວ​ບົດ​ກ່າວ​ກະວີ​ກອນ

​ເປັນ​ສຳ​ນວນ​ຊວນ​ຄິດ					​    ຊອກ​ຫາ​ວິທ​ີແກ້

​ເພາະວ່າ​ດົນ​ນານ​ແລ້ວ					    ຄວນ​ປັບປຸງ​ຫັນປ່ຽນ

ຝືນ​ປ່ອຍປະ​ແບບ​ນີ້					     ຜົນ​ໄດ​້ຊິ​ສ່ຳ​ໃດ

j  ພັກ​ລັດ​ກຳນົດ​ໄວ	້				     ວັນ​ທ ີ1 ມິຖຸນາ

ຮຽກຮ້ອງ​ປວງ​ປະຊາ					     ແຕ່​ເໜືອ​ເຖິງ​ໃຕ້

ເປັນ​ພະລັງ​ໂຮມ​ເຕົ້າ					​     ຂະ​ບວນການສຸມ​ໃສ່

ລົງມື​ປູກພືດ​ໄມ້					​     ເຕັມ​ດ້າວ​ທົ່ວ​ແດນ

j  ຫລາຍແນວພັນ​ແກ່ນໄມ້				    ນຳ​ໄປ​ປູກ​ເປັນ​ດົງ

​ແຕ້​ຂ່າ​ຍຸງ​ຍາງ​​ແດງ					     ປູກ​ທົດ​ແທນ​ເສີມ​ເພີ້ມ

​ເພາະວ່າ​ດົງ​ດອນ​ໄມ້					     ຖືກ​ທຳລາຍຫລາຍປ​ີຜ່ານ

ທຳ​ມະ​ຊາດ​ກໍ​ປ່ຽນປີ້ນ					    ລະວັງ​ໄວ​້​ແມ່ນ​ດີ

j  ມີບາງ​ວັນ​ຝົນ​ກະ​ໜ່ຳພື້ນ				    ເທທັ່ງລິນໄຫລ

ຖ້ວມ​ໄຮ່ນາ​ເຮືອນ​ຊານ				    ດັ່ງ​ເຫັນ​ມາ​ແລ້ວ

ບາງ​ວັນ​ແດ​ດອົບ​ເອົ້າ					     ຈົນຜິວກາຍແດງ​ແສບ

ທັງ​ໝົດ​ມວນໝູ​່ນັ້ນ 					    ເພາະ​ດິນ​ຟ້າ​ປ່ຽນ​ແປງ ວ່ານາ!

j  ກັບ​ມາ​ເວົ້າ​ບ່ອນ​ບັ້ນ				    ວັນ​ທ ີ1 ມິຖຸນາ

​ແຕ່ລະ​ປີ​ລະດົມ​ກັນ					​​​     ປູກແນວພັນໄມ້

ສຳຄັນ​ປູກ​ໄປ​ແລ້ວ					     ກວດກາຄືນປະເມີນເບິ່ງ ບໍ່ນໍ

ຕາຍ​ແລະເຫລືອ​ຈັກ​ຕົ້ນ				    ອັນ​ນີ້​ເບິ່ງ​ຄືນ ທ່ານ​ເອີຍ!		

# ໂດຍ: ສາວແວ່ນ

ໂລກຫລອດເລືອດສະໝອງ 
ຫລື ເສັ້ນເລືອດຕັນ ແມ່ນອາ
ການທ່ີສະໝອງຂາດເລືອດໄປລ້ຽງ
ສະໝອງ ເນື່ອງຈາກການຕີບ, ຕັນ 
ຫລື ແຕກຂອງເສັ້ນເລືອດ ເຮັດໃຫ້
ເນື້ອເຍື່ອສະໝອງຖືກທໍາລາຍ ໃຫ້
ການເຮັດວຽກຂອງສະໝອງບາງ
ສ່ວນ ຫລື ທັງໝົດຜິດປົກກະຕິ ເຊິ່ງ
ມັກຈະເກີດຂຶ້ນຢ່າງກະທັນຫັນ ເຮັດ
ໃຫ້ເກີດອາການ: 

- ເວົ້າບໍ່ແຈ້ງ ລີ້ນແຂງ.
- ຄິດຄໍາສັບຕ່າງໆບໍ່ອອກ 

ສື່ສານບໍ່ເຂົ້າໃຈ.
- ແຂນຂາອ່ອນແຮງ ຫລື ມຶນ

ຊາຂ້າງໃດຂ້າງໜຶ່ງ.
- ວິນຫົວ, ຍ່າງເຊ
- ເຫັນຮູບພາບຊ້ອນ, ສາຍ

ຕາຜິດປົກກະຕິ.

 ເຊິ່ງອາດຈະສັງເກດອາ
ການໄດ້ຕາມຫລັກການ FAST ເຊິ່ງ
ປະກອບມີ:

- F : ໃບໜ້າ (face) ຄົນ
ເຈັບຈະມີໃບຫນ້າທີ່ບິດບ້ຽວ.

- A : ແຂນ (arm) ແຂນຂາ
ອ່ອນແຮງ

- S : ການເວົ້າ (speech) ຄົນ
ເຈັບຈະເວົ້າບໍ່ແຈ້ງ, ເວົ້າບໍ່ມີແຮງ ຄືວ່າ
ລີ້ນຄັບປາກ

- T :  ເວລາ (time) ນຳສົ່ງ
ຄົນເຈັບທ່ີສົງໄສໄປໂຮງໝໍທ່ີໃກ້ທ່ີ
ສຸດ ໄວເທົ່າທີ່ຈະໄວໄດ້.

ວິທີປ້ອງກັນ

- ໝັ່ນກວດເບິ່ງຄວາມດັນ
ເລືອດ ຖ້າຄວາມດັນເລືອດສູງກວ່າ 
140/80 mmHg ຄວນໄປພົບແພດ 
ແລະ ກິນຢາປິ່ນປົວຄວາມດັນເລືອດ
ໃຫ້ເປັນປົກກະຕິຕາມໝໍສັ່ງ;

​- ປັບ​ປ່ຽນ​ນິ​ໄສ​ການ​ກິນ​ອາ​
ຫານ​ ໂດຍການຫລຸດການກິນອາຫານ
ທີ່ບໍ່ເຄັມຫລາຍ, ບໍ່ຫວານຫລາຍ, ບໍ່
ເຜັດຫລາຍ ແລະ ປ່ຽນມາກິນຜັກ 
ແລະ ໝາກໄມ້ໃຫ້ຫລາຍຂຶ້ນ;

- ເຊົາ​ສູບ​ຢາ ແລະ ເຄື່ອງດື່ມ
ທີ່ມີທາດເຫລົ້າ;

- ຫລຸດນ້ໍາໜັກ ໃນກໍລະນີທີ່
ມີນ້ໍາໜັກຫລາຍເກີນໄປ;

- ອອກ​ກໍາ​ລັງ​ກາຍ​ເປັນ​ປົກ​
ກະ​ຕິ​ ຢ່າງໜ້ອຍອາທິດລະ 3 ເທື່ອ 
ການອອກກຳລັງກາຍຄວນເປັນການ
ອອກກຳລັງກາຍທ່ີເຮັດໃຫ້ຫົວໃຈ
ເຕັ້ນໄວກວ່າປົກກະຕິ ຢ່າງນ້ອຍ 10-
20 ເທື່ອຕໍ່ນາທີ ແລະ ຢ່າງໜ້ອຍ
ເຄິ່ງຊົ່ວໂມງໃນແຕ່ລະຄັ້ງ;

- ກວດສຸຂະພາບປະຈຳປີທຸກໆ
ປີ ເພື່ອວັດແທກລະດັບນໍ້າຕານ ແລະ 
ໄຂມັນໃນເລືອດ ເພື່ອຊອກຫາປັດໄຈ
ສ່ຽງທ່ີເກີດຈາກເສັ້ນເລືອດຕັນໃນ
ສະໝອງ;

- ໝັ່ນກວດເຊັກຫົວໃຈ ວ່າມີ
ຄວາມຜິດປົກກະຕິຂອງການເຕ້ັນ
ຂອງຫົວໃຈຫລືບໍ່.

www.praram9.com

ໃນວັນບຸນ “ເດັກນ້ອຍໂລກ” 
ປີ 2022 ຈັດຂຶ້ນໂດຍກະຊວງວັດທະ
ນະທໍາ, ກິລາ ແລະ ທ່ອງທ່ຽວ ໃນວັນ
ທີ 28 ພຶດສະພາ ເຖິງວັນທີ 2 ມິຖຸນາ 
ເພ່ືອສະເຫລີມສະຫລອງວັນເດັກນ້ອຍ
ສາກົນ (ວັນທີ 1 ມິຖຸນາ), ຢູ່ສູນວາງ
ສະແດງວັດທະນະທໍາ, ສິລະປະຫວຽດ
ນາມ (ເລກທີ 2 ຮວາລື, ຮ່າໂນ້ຍ), 
ໄດ້ວາງສະແດງບັນດາຮູບແຕ້ມທ່ີເປັນ
ເອກະລັກສະເພາະຂອງເຍົາວະຊົນຢູ່
ພາຍໃນ ແລະ ສາກົນ ດ້ວຍຫົວຂໍ້ “ເດັກ
ນ້ອຍຫວຽດນາມ-ເອກອ້າງທະນົງໃຈ
ທ່ີໄດ້ເຕີບໃຫຍ່ພ້ອມກັບປະເທດ”;

ການຢັ່ງຫາງສຽງກ່ອນເລີ່ມ
ດຳເນີນການເລືອກຕ້ັງໄດ້ສະແດງໃຫ້
ເຫັນວ່າ ທ່ານ Gustavo Petro, ມີ
ອາຍຸ 62 ປີ ຜູ້ຕາງໜ້າສຳພັນທະມິດ
ຝ່າຍຊ້າຍ Pacto Historico ພວມ
ມີທ່າໄດ້ປຽບຊົ່ວຄາວດ້ວຍອັດຕາສະ
ໜັບສະໜູນເກືອບ 40%.

ຕອນຄ່ຳວັນທີ 29 ພຶດສະ
ພາ, ບັນດາສະຖານທີ່ປ່ອນບັດເລືອກ
ຕັ້ງໃນທົ່ວປະເທດ ໂກລົມເບຍ ໄດ້
ເປີດປະຕູ, ເລີ່ມຕົ້ນຮອບທີ 1 ຂອງ
ການເລືອກຕ້ັງປະທານາທິບໍດີປະເທດ
ນີ້. ມີຜູ້ມີສິດເລືອກຕັ້ງປະມານ 39 

3d]q,g[p g]uj,8qhodkog]nvd8ah’xtmkokmy[=fu
ລ້ານຄົນ ໄດ້ເຂົ້າຮ່ວມການປ່ອນບັດ
ເລືອກຕັ້ງຮອບທີ 1 ເພື່ອເລືອກຕັ້ງ
ປ ະ ທ າ ນ າ ທິ ບໍ ດີ ຄົ ນ ໃ ໝ່ ໃ ນ ປີ  
2022-2026.

ການຢັ່ງຫາງສຽງກ່ອນເລີ່ມ
ດຳເນີນການເລືອກຕ້ັງໄດ້ສະແດງໃຫ້
ເຫັນວ່າ ທ່ານ Gustavo Petro, ອາ
ຍຸ 62 ປິ, ຜູ້ຕາງໜ້າສຳພັນທະມິດ
ຝ່າຍຊ້າຍ Pacto Historico, ພວມ
ມີທ່າໄດ້ປຽບ ດ້ວຍສຽງສະໜັບສະ
ໜູນເກືອບ 40%. ຖັດຈາກທ່ານ
Gustavo Petro ແມ່ນຜູ້ສະໝັກ
ເລືອກຕັ້ງຝ່າຍກາງ Federico 

Gutierrez, ອາຍຸ 47 ປີ, ດ້ວຍສຽງ
ສະໜັບສະໜູນເກືອບ 30%. ຄາດ
ວ່າ ບໍ່ມີໃຜໃນຈຳນວນຜູ້ສະໝັກ
ເລືອກຕັ້ງ 7 ທ່ານມີຄວາມສາມາດ
ຍາດໄດ້ໄຊຊະນະໃນຮອບເລືອກຕ້ັງ
ທີ 1 ແລະມີຄວາມເປັນໄປໄດ້ສູງວ່າ 
ຜູ້ສະໝັກເລືອກຕ້ັງສອງທ່ານດ່ັງກ່າວ 
ຈະສືບຕໍ່ສູ້ຢັນກັນຢູ່ຮອບທີ 2 ເຊິ່ງ
ແມ່ນຮອບທ່ີມີລັກສະນະຕັດສິນທ່ີຈະ
ດຳເນີນຫລັງຈາກນັ້ນ 2 ອາທິດ.

ແຫລ່ງຂ່າວ: 
ວິທະຍຸກະຂ່າຍສຽງຫວຽດນາມ

“ລຸງໂຮ່ ກັບເຍົາວະຊົນ, ເຍົາວະຊົນ
ກັບລຸງໂຮ່”; “ຫວຽດນາມ-ກູບາ ເຕັມ
ໄປດ້ວຍນໍ້າໃຈສາມັກຄີ”.

ສອງງານວາງສະແດງ “ເດັກ
ນ້ອຍຫວຽດນາມ-ເອກອ້າງທະນົງໃຈ
ທ່ີໄດ້ເຕີບໃຫຍ່ພ້ອມກັບປະເທດ” 
ແລະ “ລຸງໂຮ່ ກັບເຍົາວະຊົນ, ເຍົາວະ
ຊົນກັບລຸງໂຮ່” ໄດ້ມີການວາງສະແດງ
ບັນດາຮູບແຕ້ມເດັກນ້ອຍຫວຽດນາມ 
ຕ້ັງໜ້າເຂ້ົາຮ່ວມການເຄື່ອນໄຫວຮັກ
ຊາດ, ເພື່ອປະກອບສ່ວນເຂົ້າໃນໄຊ
ຊະນະຂອງພາລະກິດປົດປ່ອຍຊາດ 
ແລະ ທ້ອນໂຮມປະເທດຊາດເປັນເອ

ກະພາບ ແລະ ໃນກິດຈະການປ່ຽນແປງ
ໃໝ່ໃນປະຈຸບັນ. ງານວາງສະແດງ 
“ຫວຽດນາມ-ກູບາ ເຕັມໄປດ້ວຍນໍ້າ
ໃຈສາມັກຄີ” ເນື່ອງໃນໂອກາດສະ
ເຫລີມສະຫລອງ 62 ປີ ແຫ່ງວັນສ້າງ
ຕ້ັງການພົວພັນທາງການທູດຫວຽດ
ນາມ-ກູບາ (2/12/1960-2/12/
2022), ໄດ້ວາງສະແດງຮູບແຕ້ມ 
120 ແຜ່ນຂອງເຍົາວະຊົນຫວຽດ
ນາມ-ກູບາ ທີ່ໄດ້ຮັບລາງວັນໃນການ
ແຂ່ງຂັນແຕ້ມຂອງສອງປະເທດ.

ແຫລ່ງຂ່າວ: 
ກອງທັບປະຊາຊົນຫວຽດນາມ

ມາດຕາ 30 ເອກະສານປະກອບການຂຶ້ນທະບຽນຍານພາຫະນະທາງບົກ
ບຸກຄົນ, ນິຕິບຸກຄົນ ແລະ ການຈັດຕັ້ງ ທີ່ມີຈຸດປະສົງຂຶ້ນທະບຽນຍານ

ພາຫະນະທາງບົກ ທຸກປະເພດ ຕ້ອງປະກອບເອກະສານ ດັ່ງນີ້:
1. ຄຳຮ້ອງຂໍຂຶ້ນທະບຽນ;
2. ສຳເນົາຖ່າຍ ໃບສຳມະໂນຄົວ ຫຼື ບັດປະຈຳຕົວ, ຂໍ້ຕົກລົງສ້າງຕັ້ງ ຫຼື 

ໃບທະບຽນ ວິສາຫະກິດ;
3. ໃບຢັ້ງຢືນ ຊື້ ຂາຍ;
4. ໃບອະນຸຍາດນຳສິນຄ້າເຂົ້າຈາກຂະແໜງການອຸດສາຫະກຳ ແລະ 

ການຄ້າ;
5. ໃບອະນຸຍາດນຳເຂົ້າທາງດ້ານເຕັກນິກຈາກກະຊວງໂຍທາທິການ 

ແລະ ຂົນສົ່ງ;
6. ໃບແຈ້ງພາສີ, ​ໃບຢັ້ງຢືນການເສຍພາສີ, ເວັ້ນເສຍແຕ່ມີການຍົກ

ເວັ້ນພາສີ, ສ່ວຍສາອາກອນ ຕາມການຕົກລົງຂອງລັດຖະບານ.
ສຳລັບ ລົດບໍລິຫານຂອງລັດ ຕ້ອງມີໃບສະເໜີຂຶ້ນບັນຊີຍານພາຫະນະ

ທາງບົກຈາກຂະແໜງການການເງິນ, ສ່ວນລົດສໍານັກງານຜູ້ຕາງໜ້າຂອງຕ່າງປະ
ເທດ ແລະ ສາກົນ ຕ້ອງມີໃບສະເໜີຈາກກະຊວງການຕ່າງປະເທດ.
ມາດຕາ 31 ປະເພດການຂຶ້ນທະບຽນຍານພາຫະນະທາງບົກ

ການຂຶ້ນທະບຽນຍານພາຫະນະທາງບົກ ມີ ແປດປະເພດ ດັ່ງນີ້:
1. ບໍລິຫານຂອງລັດ;
2. ເອກະຊົນລາວ;
3. ເອກະຊົນຕ່າງດ້າວ;
4. ທຸລະກິດ ຮ້ອຍ​ສ່ວນ​ຮ້ອຍ 100%;
5. ທຸລະກິດ ໜຶ່ງ​ສ່ວນ​ຮ້ອຍ 1%;
6. ສຳນັກງານຜູ້ຕາງໜ້າຂອງຕ່າງປະເທດ, ສາກົນປະຈຳ ຢູ່ ສປປລາວ;
7. ຊົ່ວຄາວ;
8. ກົນຈັກໜັກ ແລະ ກົນຈັກກະສິກຳ.
ສຳລັບ ການຂຶ້ນທະບຽນຍານພາຫະນະທາງບົກແຕ່ລະປະເພດ ໄດ້ກຳນົດ

ໄວ້ໃນລະບຽບການຕ່າງຫາກ.
ມາດຕາ 32 ຮູບແບບການຂຶ້ນທະບຽນຍານພາຫະນະທາງບົກ 

ການຂຶ້ນທະບຽນຍານພາຫະນະທາງບົກ ມີ ສອງຮູບແບບ ດັ່ງນີ້:
1. ການຂຶ້ນທະບຽນຍານພາຫະນະທາງບົກແບບຖາວອນ;
2. ການຂຶ້ນທະບຽນຍານພາຫະນະທາງບົກແບບຊົ່ວຄາວ.

ມາດຕາ 33 ການຂຶ້ນທະບຽນຍານພາຫະນະທາງບົກແບບຖາວອນ
ການຂຶ້ນທະບຽນຍານພາຫະນະທາງບົກແບບຖາວອນ ແມ່ນການຂຶ້ນ

ທະບຽນໃຫ້ຍານພາຫະນະທາງ ບົກປະເພດ ບໍລິຫານຂອງລັດ, ເອກະຊົນລາວ, 
ເອກະຊົນຕ່າງດ້າວ, ທຸລະກິດ ຮ້ອຍ​ສ່ວນ​ຮ້ອຍ 100%, ທຸລະກິດ ໜຶ່ງ​ສ່ວນ​
ຮ້ອຍ 1% ແລະ ກົນຈັກໜັກ ແລະ ກົນຈັກກະສິກໍາ.

ບຸກຄົນ, ນິຕິບຸກຄົນ ແລະ ການຈັດຕັ້ງ ທີ່ມີຈຸດປະສົງຂຶ້ນທະບຽນຍານ
ພາຫະນະທາງບົກແບບຖາ ວອນ ຕ້ອງຍື່ນຄຳຮ້ອງ ພ້ອມດ້ວຍເອກະສານຄົບຊຸດ 
ຕໍ່ກອງທະບຽນຍານພາຫະນະທາງບົກ ແຂວງ, ນະຄອນຫຼວງ ເພື່ອຂຶ້ນທະບຽນ
ເປັນກຳມະສິດຂອງຕົນ. 

ໃບທະບຽນຍານພາຫະນະທາງບົກ ມີອາຍຸການນໍາໃຊ້ ຫ້າປີ ແລະ ສາ
ມາດຕໍ່ໄດ້.

ໃນກໍລະນີ ຍານພາຫະນະທາງບົກທີ່ໄດ້ຂຶ້ນທະບຽນແລ້ວ ຫາກບໍ່ມາຕໍ່
ທະບຽນພາຍໃນເວລາ ສາມປີ ນັບແຕ່ວັນໃບທະບຽນໝົດອາຍຸນັ້ນ, ກອງທະ
ບຽນຍານພາຫະນະທາງບົກແຂວງ, ນະຄອນຫຼວງ ຈະລົບລ້າງທະບຽນຍານພາ
ຫະນະດັ່ງກ່າວ ອອກຈາກລະບົບບັນຊີການຂຶ້ນທະບຽນ.

ສຳລັບທະບຽນຍານພາຫະນະທາງບົກທ່ີຖືກລົບລ້າງອອກຈາກລະບົບ
ບັນຊີການຂຶ້ນທະບຽນ ຖ້າຫາກມີຄວາມຕ້ອງການຂຶ້ນທະບຽນຄືນໃໝ່ ຕ້ອງເຮັດ
ໜັງສືສະເໜີຫາຂະແໜງການໂຍທາທິການ ແລະ ຂົນສົ່ງ ບ່ອນທີ່ຍານພາຫະນະ
ທາງບົກໄດ້ຂຶ້ນທະບຽນ ພິຈາລະນາ, ກວດກາຄວາມຖືກຕ້ອງຂອງເອກະສານ, 
ເສຍຄ່າປັບໃໝ ແລະ ຄ່າທໍານຽມອື່ນຕາມລະບຽບການ. 
ມາດຕາ 34 ການຂຶ້ນທະບຽນຍານພາຫະນະທາງບົກແບບຊົ່ວຄາວ

ການຂຶ້ນທະບຽນຍານພາຫະນະທາງບົກແບບຊົ່ວຄາວ ແມ່ນການຂຶ້ນ
ທະບຽນໃຫ້ຍານພາຫະນະທາງບົກ ຕາມທີ່ໄດ້ກໍານົດໄວ້ໃນມາດຕາ 18 ຂອງກົດ
ໝາຍສະບັບນີ້.

ນິຕິບຸກຄົນ ແລະ ການຈັດຕັ້ງ ທັງພາຍໃນ ແລະ ຕ່າງປະເທດ ມີຈຸດປະ
ສົງນຳລົດເຂົ້າມານຳໃຊ້ໃນໂຄງການທີ່ມີອາຍຸໜຶ່ງປີ ຂຶ້ນໄປ ຊຶ່ງໄດ້ຮັບອະນຸມັດ
ຈາກລັດຖະບານ ຕ້ອງຂຶ້ນທະບຽນຍານພາຫະນະທາງບົກແບບຊົ່ວຄາວນຳກອງ
ທະບຽນຍານພາຫະນະທາງບົກແຂວງ, ນະຄອນຫຼວງ ຊຶ່ງມີອາຍຸການນໍາໃຊ້ທະ
ບຽນ ໜຶ່ງປີ ແລະ ສາມາດຕໍ່ໄດ້.

ສໍານັກງານຜູ້ຕາງໜ້າຂອງ ຕ່າງປະເທດ, ສາກົນ ປະຈຳຢູ່ ສປປລາວ ທີ່
ມີຈຸດປະສົງນຳຍານພາຫະນະທາງບົກເຂົ້າມານຳໃຊ້ໃນວຽກງານຂອງຕົນ ຕ້ອງ
ຂຶ້ນທະບຽນຍານພາຫະນະທາງບົກ​ແບບຊົ່ວຄາວ ນຳກອງທະບຽນຍານພາຫະນະ
ທາງບົກແຂວງ, ນະຄອນຫຼວງ ຊຶ່ງມີອາຍຸການນໍາໃຊ້ທະບຽນ ສອງປີ ແລະ ສາ
ມາດຕໍ່ໄດ້ ຕາມລະບຽບການຂອງກະຊວງການຕ່າງປະເທດກຳນົດ.

ມາດຕາ 35 ການຂຶ້ນທະບຽນຍານພາຫະນະທາງບົກຂອງກຳລັງປ້ອງກັນຊາດ-
ປ້ອງກັນຄວາມສະຫງ ົບ

ຍານພາຫະນະທາງບົກ ທີ່ນຳໃຊ້ເຂົ້າໃນວຽກງານວິຊາສະເພາະຈຳເພາະ 
ຂອງກຳລັງປ້ອງກັນຊາດ-ປ້ອງກັນຄວາມສະຫງ ົບ ໃຫ້ຂຶ້ນທະບຽນ ແລະ ຕິດປ້າຍ
ທະບຽນນໍາກະຊວງປ້ອງກັນປະເທດ ຫຼື ກະຊວງປ້ອງກັນຄວາມສະຫງົບ. 

ສໍາລັບ ຍານພາຫະນະທາງບົກທ່ີຮັບໃຊ້ວຽກງານບໍລິຫານ ຂອງກຳລັງ
ປ້ອງກັນຊາດ-ປ້ອງກັນຄວາມສະ ຫງ ົບ ຕ້ອງຂຶ້ນທະບຽນ ແລະ ຕິດປ້າຍທະ
ບຽນບໍລິຫານຂອງລັດ ຕາມທີ່ໄດ້ກຳນົດໄວ້ໃນກົດໝາຍສະບັບນີ້.
ມາດຕາ 36 ການຄຸ້ມຄອງສຳນວນເອກະສານຍານພາຫະນະທາງບົກ

ສຳນວນເອກະສານຍານພາຫະນະທາງບົກ ທີ່ໄດ້ຂຶ້ນທະບຽນແລ້ວ ຕ້ອງ
ເກັບຮັກສາໄວ້ ພາຍໃນເວລາ ສິບປີ, ຫຼັງຈາກນັ້ນ ສາມາດທໍາລາຍໄດ້ ແຕ່ຂໍ້ມູນ
ເອກະສານຍານພາຫະນະທາງບົກ ຕ້ອງເກັບຮັກສາໄວ້ໃນລະ ບົບຖານຂໍ້ມູນເອ
ກະສານເອເລັກໂຕຣນິກ.
ມາດຕາ 37 ຖານຂໍ້ມູນການຂຶ້ນທະບຽນຍານພາຫະນະທາງບົກ

ກະຊວງໂຍທາທິການ ແລະ ຂົນສົ່ງ ເປັນຜູ້ຮັບຜິດຊອບສ້າງຖານຂໍ້ມູນ

ກົດໝາຍວ່າດ້ວຍ ການແກ້ໄຂຄຳຮ້ອງທຸກ (ສະບັບປັບປຸງ)

	 5. ຜູ້ຖືກຮ້ອງທຸກ ໝາຍເຖິງ ຜູ້ຖືກສະເໜີ, ຜູ້ຖືກຮ້ອງຟ້ອງ 
ແລະ ຜູ້ຖືກຮ້ອງຂໍຄວາມເປັນທຳ;

	 6. ຜູ້ສະເໝີ ໝາຍເຖິງ ບຸກຄົນ, ນິຕິບຸກຄົນ ຫລື ການຈັດຕັ້ງ 
ທີ່ໄດ້ຍື່ນຄໍາສະເໜີຂອງຕົນຕໍ່ການຈັດຕັ້ງ ທີ່ມີສິດ ແລະ ໜ້າທີແກ້ໄຂ
ທາງດ້ານບໍລິຫານ;

ຄັດໂດຍ: ກົງທະນູຄຳ ພິພັດເສລີ

ຜູ້ຊີ້ນຳ

ທ່ານ ສິງຄຳ ວົງພະຈັນ 

ຄະນະຊ່ຽວຊານທີ່ປຶກສາ
ທ່ານ ສີສຸພັນ ແສງສະຫວັນ 

ທ່ານ ວິເສດ ສະແຫວງສຶກສາ
ທ່ານ ຄຳວິສັນ ແກ້ວສຸວັນ 

ຫົວໜ້າບັນນາທິການ
ທ່ານ ປອ. ພິດສະໄໝ ບຸນວິໄລ

ທ່ານ ຂັນທະວີ ວົງພະຈັນ

ກອງບັນນາທິການ
ທ່ານ ນາງ ກົງໃຈ ແສງອຳພັນ
ທ່ານ ນາງ ກຸກກິກ ບຸດດາໄຊ

ທ່ານ ນາງ ໄຊໂສພາພອນ ມິ່ງມຸງຄຸນ

ອອກແບບຈັດໜ້າ
ທ່ານ ນາງ ກຸກກິກ ບຸດດາໄຊ
ທ່ານ ສົມນຶກ ແກ້ວໄຊຍະຈັກ

